
 Ke be woana nu—nu sue aɖe la…Mesusu be naneke meli si nyo
wu, na nyea, tsɔwu Nya la ko o. “Xɔse tsoa nusi wosena me, eye

nusi wosena tso Mawu ƒe Nya me.”
2 Le Kuɖagbewo, kple ɖewohĩ Kwasiɖagbewo, subɔsubɔwo dometɔ
ɖeka le Kwasiɖagbe, be woana gbɔɖeme via ɖe kplɔla ko, nusi ke dze
nɛ, eye míesusu be ɖewohĩ míatsɔ Agbalẽ aɖe le Biblia me ko. Enye
nane si míewɔna tsã, eye ɣeaɖewoɣi míenɔa edzi ƒe ɖeka sɔŋ.
3 Meɖo ŋku dzi be gaɖeme míenɔ Nyaɖeɖefia ƒe Agbalẽ dzi ƒe blibo
ɖeka. Gake, oo, míatɔwo, nusiwo míesrɔ̃ la, kple alesi wòdzeanie!
Emegbe míetrɔ yi ɖatsɔ Daniel ƒe Agbalẽ, alo Mose I, alo Mose II, eye
ɖeko míetsɔnɛ, ta ta ta, ke ɖeko nusia bla Biblia blibo la ɖekae. Oo,
melɔña numa ko!
4 Le emegbe vie, míava tsɔ…Ne Aƒetɔ kpɔtɔ le mía yram eye míele
ŋgɔ yim la, Míava ge ɖe nanewo me le afima, si goglo vavã. Ke ɖeko
míatsɔe tso teƒe aɖe yi teƒe bubu, ato Ŋɔŋlɔa katã me, kpakplii.
5 Ke medina be matsɔ Ŋɔŋlɔa asɔ kple Ŋɔŋlɔa. Nenemae wòdze be
wòanɔ. Nua katã nye nɔnɔmetata gã nyakpɔ ɖeka ko. Ke le Agbalẽ sia
si srɔm̃ míele me la, míava ge ɖe eme, oo, ɖeɖekpɔkpɔ, kple Mawume
dɔyɔyɔ, kple nukunuwo, kple amenuvevewo. Eye, oo, nu ɖesiaɖe va
me le afisia.
6 Eye ɖewomahĩ ne meva ɖo teƒe aɖe esi wòle be mawɔ
takpekpewo la…Deko nyemenya kpɔ gbeɖe ɣekaɣie mava yi
takpekpe aɖe o, woayɔm na takpekpe aɖe o, elabena nyemeɖoa
naneke daɖi gobii o vaseɖe esi mase amekpɔkplɔ be mawɔ nu
tutɔ aɖe. Eye ema ate ŋu anye be hafi ŋu nake, maɖo yameʋu yi
California, ayi dziagbe le Maine alo afiaɖe, teƒe aɖe ko si Wòakplɔm
be mayi ko. Numatae nyemewɔna mɔzɔzɔɖoɖo legbewo, daɖi o,
elabena nyemate ŋu awɔ nenema o. Womewɔ nye subɔsubɔdɔ la
nenema o, ɖeko wòto vovo.
7 Ke azɔ megbɔ va aƒe hena gbɔɖeme via ɖe ko. Nye kpekpeme
ɖiɖi kpɔtɔ pɔŋ blaeve, le takpekpe mamle sia me. Eye Nɔviŋutsu
Mercier kple Nɔviŋutsu Goad wova gbɔnye, eteƒe medidi o, hegblɔ
be, “Nɔviŋutsu Branham, mede dzesi alesi èwɔna. Ètsɔ wò dzi katã
ƒo ɖe eme.”
8 Megblɔ be, “Nɔnɔme ma me koe nàte ŋu awɔ dɔ nyuie aɖe ƒomevi
na Aƒetɔ, ye nye be nàtsɔ nusianu si le asiwò la aɖo ɖoƒe gbãtɔ na
Kristo; wò ŋusẽ katã, wò luʋɔ katã, wò dzi katã, wò susu katã, nu

ɖesiaɖe si nye tɔwò.” Ne èle nane wɔm la, wɔe nyuie alo gàwɔe
kura o, mikpɔea, ɖe asi le ŋu kpoo. Ne èdi be yeanye Kristotɔ la,
tsɔ nusianu si le asiwò la na Kristo, ema gɔme nye, wò game, wò
ŋutete, wò nusianu.
9 Fifi laa ko mede dzesi ɖekakpui sia. Srɔw̃òe, nye ma, Nɔviŋutsu
Burns, le ʋu ƒom le ha dzim le afima, ema nye srɔt̃ɔ sɔhɛwo. Ke—
ke menye piano ye o, eye menye saŋku ye o, ke boŋ enye ʋugbeƒonu
aɖe tɔgbe, wolia asi edzi gamiãnɛ, ke wɔ nane na Aƒetɔ la. Ɖewo nàte
ŋu awɔ numa, àdzi ha mahĩ, eyae nye, luʋɔ ɖeɖe. Wɔ nane, ɖesiaɖe
ko. Ne nà—nàte ŋu alaa aku, nyuie la, laae. Nyàwɔ nane ko. Ɖi ɖase
alo wɔ nane ko na Mawu Fiaɖuƒe la. Nu ɖesiaɖe si le asiwò, tsɔe de
dowɔwɔ me na Mawu ƒe subɔsubɔ.
10 Azɔ, míadze agbagba be míagatsi anyi fũ o, elabena menya be
miele dɔ wɔm. Ele be miafɔ kaba. Eye nye hã meyina kadzidɔewo
ƒe adegbe ŋdi sia ŋdi. Mato nyateƒe na mi ko. Numae wɔm mele.
Eyatae megbɔ ɖo, enye be magbɔ ɖe me vie. Eyaŋuti mefɔna, ga ene
lɔƒo, heyia gbeme eye, enyo, ada ade vie ko ayi alɔm̃e. Ke megadze
lãmekpɔkpɔ, ekema sẽ kple sẽ ko la, madzudzɔ keŋ, ne mie…ne Aƒetɔ
lɔ.̃ Ke nusianu le nyuie.
11 Esɔ gbe, azɔ, míaʋu míaƒe Bibliawo. Medi be miahe miaƒe
Bibliawo vɛ zã sia zã, bena mia…ne miate ŋui ko. Ne womesɔ gbɔ de
amea ɖe nu o la, ne amea ɖe di be yeakplɔ nuxexlẽawo ɖo la, ɖewo
le mía si le afisia, míana be…agboŋudzɔlaa ɖewo namã wo. Amea ɖe
le ɖe dima? Enyo, kɔ wò asi dzi ko.
12 Mebia se be ɖe Nɔviŋutsu…Doc, va afii nàtsɔ Biblia siawo. Èle
tsitre te ɖe afisia ŋu, eye Nɔviŋutsu Burns hã. Esɔ gbea, Burns?
Mese wògblɔ be…[Nɔviŋutsu la gblɔ be, “Conrad.”—Tala.] Nuka?
[“Conrad.”] Conrad. Meyɔe…ɖewohĩ, nusese dze fu ɖeɖe nam vie,
Nɔviŋutsu Neville. Aleke pɛe mekpɔ ŋkɔ ma be Burns? Menya ame la
le ŋkume, ke ɖeko nyemate ŋu, ate ŋu ayɔ eƒe ŋkɔ o.
13 Ke minyaa, esi mele tsitsim ɖedzi, meva de dzesi nu ɖeka, Biblia
sia xexlẽ gasesẽ ɖedzi nam wu. Eye ɖeko metsrina susu sia be ele be
maɖɔ gãŋkuiwo, hafi maxlẽ Biblia.
14 Gake, le afisia eteƒe medidi o la, mebu be nye ŋkuwo le gbagbam.
Eye meyi ɖakpɔ Sam. Ke Sam gblɔ be, “Bill, nyemenya o.” Ebe, “Ɖeko
maxɔ gbeɖoanyi le dɔŋutinyala aɖe gbɔ na wò.”
15 Meyi ɖe Louisville. Ate ŋu anye Mawu ƒe lɔlɔñue. Dɔŋutinyala
xɔŋkɔ aɖe; meŋlɔ eƒe ŋkɔ be. Ke exlẽ nye agbalẽ. Eye wògblɔ be, “Ne
nàgatrɔ yi Afrika gbeɖe la, medi be mayi kpli wò.” Egblɔ be, “Ke
ne nà…Afrikatɔ mawo lɔ̃ wò.” Eye ebe, “Wonye kɔsubɔlawo ŋutɔ,
vevietɔ ne woazã hɛ, así ame. Eyata,” ebe, “Medi be matsɔ ɣleti adẽ

le nye agbe ŋu ana, le sí ɖeɖe le ŋku dzi kple etɔeawo ƒe dɔwɔwɔ me,
hena…na dɔgbedede.” Ke egblɔ be, “Ne míate ŋu ayi ɖedu la, ke ale,
nàte ŋu akpɔ amenuveve tso wo gbɔ,” ebena, “ekema ne sí le ŋku dzi
na wo eye woawɔ dɔ na woƒe ŋkuwo la,” ebe, “melɔ̃ be mawɔe faa,
femaxe, hena ɣleti adẽ.” Ke meŋlɔ be gbeɖoanyi ɣeyiɣi si ame wɔna
hafi te ŋu kpɔnɛ.
16 Eye míenɔ anyi ɖe xɔ suea ɖe me ke dzo dzĩ sue—sue aɖe klẽ, ɖe
megbe ɖaa le xɔ doviviti la me. Tsyoo, mete ŋu xlẽ ŋɔŋlɔdzesi mawo.
Egblɔ be blaeve-blaeve. Mete ŋu xlẽe le go sia go me. Eye wòtrɔe
daɖe wuiatɔ-̃wuiatɔ̃ dzi, eye mete ŋu xlẽe. Eye wòdae ɖe ewo-ewo
dzi, eye mete ŋu xlẽe. Egblɔ be, “Enyo, naneke fũ megblẽ tso wò
ŋkuwo ŋu o.”
17 Ale telɛskɔp suea ɖe nɔ esi. Etsɔ nane ɖo dzesiɖoƒe aɖe le megbe
ɖaa, nu vi suea ɖe, minyae. Tsã ƒe telɛskɔp mawo, ame nenie ɖo ŋku
edzi? Míekpɔa nu tona eme, akpɔ nutatawo, nenema ko. Eye wògblɔ
be, “Ɖe nàte ŋu axlẽa?”

Mebe, “Ẽ, amegã.”
Egblɔ be, “Xlẽe mase.”

18 Nua sɔgbɔ de, oo, paragraf blibo ɖeka nu, aleke sinu. Medze
egɔme, nɔ exlẽm; ede asi ehehe vɛ, nenema, hele ehem vɛ blewu
blewu. Etee va ɖo sigbe aleke ene, metɔ te. Egblɔ be, “Mate ŋu agblɔ
nu ɖeka na wò, èxɔ to ƒe blaene ŋu.”

Megblɔ be, “Yup, nyateƒee, meto eŋu xoxoxo.”
19 Egblɔ be, “Aleke èwɔe ɖo?” Ebe, “Amegbetɔ ƒe ŋku, le dzɔdzɔmea
nu, ne èxɔ ƒe blaene vɔ la, sigbe alesi wò ɖawo funa ene, kple
bubuawo la, ŋkugo la bɔna.” Ebe, “Azɔ, ne ènɔ agbe didi la, esia
agatrɔ va eteƒe ake.” Egblɔ be, “Ema woyɔna be, nukpɔkpɔ evelia.
Gake,” ebe, “amegbetɔ si, xɔ abe ƒe blaene la, ne woagblɔe la woa…”
Ebe, “Naneke megblẽ le wo ŋkuwo ŋu o.”
20 Mate ŋu—mate ŋu akpɔ ɖakui ɖeka le anyigba, ne ele adzɔge tso
gbɔnye. Gake ne ete ɖe ŋunye la…Eye wògblɔ be, “Azɔ, ne èle wò
Biblia xlẽm la,” ebe, “èhenae yi megbe tso gbɔwò.” Ebe, “Esusɔ vie
la, wò abɔ magadidi na wò o, se ɖe esi maga—magadidi sɔgbɔ be
navlu eme alée ɖe asi o.”
21 Ke ale wòwɔ gãŋkui aɖe nam, eye eƒe gɔmegbɔ lae, wotsɔ xlẽa nu.
Egblɔ be, “Azɔ, ne èle nyagblɔti dzi la…” Ebum ɖe mawunyagblɔla
dzebubu siwo le afii la dome, minyae. Eye ale wògblɔ…wò…Eƒe
dzigbe lɔƒo nye ahuhɔẽ gbɔlo ko, ahuhɔẽ gbɔlo ko. Eye eƒe gɔmegbɔ
tri ɖeƒomevie vie, bena mate ŋu axlẽ nu le kpuiƒe, minyae, nenema.
Eyata ɖeko metsria eɖɔɖɔ; nyateƒee.

22 Ke azɔ, hena Biblia fiafia la, Nubabla Yeye aɖe le asinye fiẽ sia.
Ekema enye…Collins ƒe Nubabla Yeye le asinye eye eƒe nuŋɔŋlɔ lolo
nyuie. Ke azɔ, ne meyi ɖatsɔ ekemea la, ele be ma—mayi ɖatsɔ
evelianye xoxoe mawo, atsɔ—atsɔ kpɔ nui axlẽ. Gake ɖesiaɖe ko
dzi—dzi dzɔm be kokoko la mekpɔ nane si ma—mate ŋu atsɔ xlẽ nu.
Ke—ke—ke ɖesiaɖe si su asinye la, matsɔ nusianu si mate ŋui la ana
amesiame, hena Mawu ƒe ŋutikɔkɔe, mekpɔ mɔ be Aɖe amegãkuku
dzesi ma ɖa. Nyemate ŋu abiae be Neɖe nye ƒe ɖa o. Me…Ẽ ɖe, ema
nye nane si wòle be mí katã míawɔ. Ele godoo be míato ema me. Ke
menya be meganye ŋutsuvi sue menye abe alesi menɔ tsã, nɔa tsitre
ɖe nyagblɔkpe dzi le afii o. Mexɔ ƒe blaene vɔ enyi. Ke ɖeko mesusu
be, ƒe eve koe susɔ, be maxɔ ƒe blaatɔ,̃ Nɔviŋutsu Mike.
23 Míatɔwo, esesẽ be maxɔe se! Ɖeko me…Nyemenya kpɔ gbeɖe be
meto ƒe blaeve ŋu xoxo vaseɖe ƒe eve siwo va yi la o. Ele teƒe. Ele
teƒe. Ɖeko me…Nyemate ŋu axɔe se o. Ke hã me—me…Esesẽ nam
be maxɔe se vana esi mekpɔ ahuhɔẽ me, ke ale la me—menya be
nenemae, azɔ. Gake—gake le kpɔkpɔ me la, mele lãmesẽ me nyuie
alesi nyemenɔ kpɔ tsã le nye agbe me o, eye meda akpe ɖe esia, hã
ta. Kafukafu katã nayi na Mawu.
24 Azɔ, míele Hebritɔwo ƒe Agbalẽ srɔm̃. Esia nye…Oo, esia nye
Agbalẽ vivi, siwo me goglo la dometɔ ɖeka le Biblia me. Magblɔe na
mi be, enye Agbalẽ vavã aɖe si anye…Ne Mawu ɖe mɔ, eye míege
ɖe esia me ko, mexɔe se be míake ɖe kpe xɔasiwo ŋu vaseɖe míado
kafukafu ɣli na Mawu ɣeawokatãɣi. Ke azɔ me…
25 Hebritɔwo ƒe Agbalẽ, nusi Wònye vavã la, Wobui be Paulo Kɔkɔe
ye ŋlɔe, Biblia ŋukɔla gãtɔ kekeake, mesusui nenema, si xexeame
kpɔ kpɔ, le mía Aƒetɔ Yesu Kristo godo. Ke Paulo nɔ mamã dem nu
me…Azɔ, Paulo nye Biblia fiala vavã; ema nye, Nubabla Xoxo la. Eya
ɖeka koe nye Agbalẽŋɔŋlɔ si li le ɣemaɣi, woyɔ be Biblia. Ke eyama
nɔ agbagba dzem be yeatsɔe fia Hebritɔwo, hele Nubabla Xoxoa mãm
ɖa ne yeafia wo bena Nubabla Xoxoa nye kpɔɖeŋu na Yeyea.
26 Le afima tututu la míate ŋu ahee va akɔme anɔ edzi ɣleti etɔ̃ sɔŋ
le susu ma ɖeka ko dzi, le afima tututu. Be míatrɔ ɖe eŋu enumake
la, ɖe míate ŋu aʋu míaƒe Bibliawo azɔa, eme kɔ be míele Hebritɔwo,
ta 1 tɔa me. Gake ne míaʋu Nyaɖeɖefia, ta 12 lia la, miagakpɔe blibo
ake, alesie nua nye vɔvɔl̃i. Ne…mi amesiwo si nuŋlɔtiwo le be miaŋlɔ
Ŋɔŋlɔawo daɖi. Le Heb-…
27 Le Nyaɖeɖefia ta 11 me, míekpɔ bena Yohanes, le Patmos ƒukpo
dzi la, kpɔ nyɔnua ɖe tsi tre ɖe dziŋgɔli me, si do ɣe ɖe eƒe ta eye ɣleti
le eƒe afɔwo te. Eye fu le nyɔnua ɖum, wòle vi dzi ge. Edzi viŋutsuvi.
Ʋɔdriba dzĩ la tsi tre, be ne enya dzi via ko la yeatsɔe amĩ. Eye wo—

wokɔ ɖevi sia yi Dziƒo, eye nyɔnu la sí yi gbedzi afisi wonyi le hena
ɣeyiɣi ɖeka, ɣeyiɣi, kple ɣeyiɣi ƒe afã, alo ɣeyiɣi ƒe mamãme.
28 Azɔ, nyɔnu la ɖɔli hame la, eye Vi si wòdzi la nye Kristo. Ɣleti
si le eƒe afɔ te la nye se la, ɣe si le eƒe ta nye amenuveve. Ɣletivi
wuieve siwo le eƒe fiakuku me nye apostolo wuieveawo. Ke afimae
nye, nusi…Apostolo wuieveawo nye ŋutikɔkɔe alo Nubabla Yeyea
ƒe fiakuku. Mikpɔea? “Elabena womagate ŋu aɖo gɔmeɖokpe bubu
anyi wu esi woɖo anyi xoxo o.” Mikpɔea? Esia, Gɔmeɖoanyi, Nubabla
Yeye la—la, apostoloawo, apostoloawo ƒe Nufiafia, kple bubuawo,
nye gɔmeɖoanyi fiakuku na Nubabla Yeyea. Eye ale la…
29 Ɣleti nye vɔvɔl̃i na ɣe. Ne ɣe le anyigba ƒe megbe la eklẽna eƒe
kekeli. Eye ɣleti nana kekeli sia, be míate ŋu azɔ le enu, le zãme.
Ke nɔnɔmetata nyakpɔ kae nye si kpɔm míele le afisia, nɔnɔmetata
nyakpɔ bubu: ɣe ɖɔli Kristo; ɣle—ɣleti ɖɔli Hamea. Wole ko abe atsu
kple asi ene. Eye le Kristo ƒe anyimanɔmanɔɣi la, Hamea klẽna Kekeli
suetɔ, si nye Nyanyuia. Ke eyae—eyae nye Kekeli si nu woazɔ le
vaseɖe esi Vi la nagadze ake, ekema Hame la kple Vi la, ɣleti la kple
ɣe la, woabla ɖekae. Mikpɔea? Ɣleti nye ɣe ƒe akpa ɖe, eye Hame
la nye Kristo ƒe akpa ɖe. Eye le esime Kristo meli o la, Hame lae
klẽna Eƒe Kekeli. Ke kakaɖedzitɔe alesi míete ŋu kpɔna ɣleti ƒe keklẽ
la, efia bena ɣe le keklẽm le afiaɖe. Eye kakaɖedzitɔe alesi Hame la
le Kristo ƒe Kekeli ɖem fia la, Kristo le agbe le afiaɖe. Amen. Mibu
eŋu kpɔ.
30 Azɔ, se la nye amenuveve ƒe kpɔɖeŋu, gake ɖeɖeŋusẽ mele se la
me o. Ɖeko se la nye…Se la nye kpovitɔ. Kpovitɔ atsɔ wò de gaxɔ
me, gake, miele ekpɔma, ehiã amenuveve be wòaɖe wò le gaxɔ la
me. Mikpɔea?
31 Ale Kristo ƒe Ʋu, Nyanyui la, ɖe mí tso nuvɔ̃ si me. Se la ɖeko
wòwɔ mí nuvɔw̃ɔlawoe. Ɖeko se la gblɔ be, “Ènye nuvɔw̃ɔla. Mègafifi
o. Mègawɔ ahasi o. Mègaɖi aʋatso ɖase o.” Mikpɔea? Enye kpovitɔ si
gblɔ na wò be èdze agɔ èɖi fɔ. Gake Nyanyui la nye dunyuie. Kristo
ku be yeaɖe mí tso míaƒe dzidadawo kple sedzimawɔwɔwo, katã me.
Kristo ku be yeakplɔ mí do goe.
32 Azɔ, Paulo, kasia wòtrɔ dzime ko la, mebia gbe bibliasuku aɖeke
o, mebia gbe osɔfo aɖeke hã o. Gake ɖe miede dzesia? Eyi ɖe Arabia,
henɔ afima ƒe etɔ̃ sɔŋ, le Arabia. Azɔ, esia nye, le nye susu nu
la, bena…
33 Azɔ, ele be míakpɔ gɔmeɖoanyi si le nusia si, bene míanya alesi
gbegbe wòle vevie. Eye gbã nusɔsrɔ,̃ fiẽ sia enye be, míatsɔ míaƒe
gɔmeɖoanyi la.

34 Azɔ, Paulo nye Biblia fiala gã ŋutɔ, elabena wofia nui le
ameŋkuta, si xɔŋkɔ le ɣeyiɣiwo katã me ƒe afɔnu Gamaliel. Ke enye
amea nyanyɛ kekeake le eŋɔli me, se la kple nyagblɔɖilawo ƒe nufiala
gã ma. Eyata, Paulo srɔ̃ nu nyuie le nenem nuwo me.
35 Ke ale melɔñɛ le mɔ sia nu, ɖeɖefia gã sia, wònye eɖi anukware
le eƒe dzi me, hlɔd̃ola aɖe, si da asi ɖe Stefano ƒe ku dzi hekpɔ alesi
Stefano ku esi wotsɔ kpewo kple anyikɔwo nɔ eƒum vaseɖe ku me.
Mesusu be anye nua wu tsɔtsɔ na Paulo esime wòkpɔ Stefano kɔ eƒe
asiwo ɖoɖe Dziƒowo, hegblɔ be, “Mekpɔ Dziƒowo nu ʋu. Mekpɔ Yesu
le tsitre ɖe Mawu ƒe nuɖusi me.” Eye wògblɔ be, “Fofo, mègabu vɔ̃
sia na wo o.” Eye wòdɔ alɔ.̃
36 Ɖe miede dzesiea? Meku kpɔ o. Alɔ̃ wòdɔ. Ekem l abe…
Nyemesusu be egase kpe bubu ƒe veve o. Abe alesi vidzĩ si le dada ƒe
akɔ nu dɔa alɔ̃ ene la, Stefano dɔ alɔ̃ ɖe Mawu ƒe abɔwo me.
37 Nane li, lé Paulo kuɖe ŋu, si wu tsɔtsɔ nɛ. Tete eyama, amesiame
ne eɖo nyaƒoɖamenu te la, edzea agbagba be yeawɔ avu Kplii, eyi
ɖe nunɔlagã gbɔ ɖaxɔ agbalẽa ɖewo. Egblɔ be, “Maɖo asi ame mawo
katã siwo le ho gbogbo ma wɔm, kple kɔmamãtɔ mawo katã dzi;”
amesiwo wobuna abe, nusi míawo míeyɔna egbe be “wɔtsomiwɔla
glãsesẽtɔwo,” alo nane nenema tɔgbe, wole ho wɔm akpa hele zitɔtɔ
hem vɛ. “Ɖeko míayi ɖe afima atsi gbe ɖe wo nu.”
38 Ke le eƒe mɔa dzi yina la, mɔ sue xoxoe aɖe…menye mɔ gãe abe
esi dzi míezɔa mɔ le o. Ke mɔ mawo le Palestinia la, wonye afɔmɔ
suewo ko, sigbe nyiwo ƒe toƒe le ave me ene afisi nyiwo, kple alẽwo,
kple sɔwo, kple tedziwo, kple kposɔwo, tona yia togbewo godo.
39 Eye Paulo, esi wònɔ mɔa dzi ɖota Damasko, gbeɖeka, ɣetrɔ la,
Kekeli gã aɖe klẽ heƒoe ƒu anyi. Amea ɖeke mekpɔ Esia o negbe Paulo
ko. Medi be miade dzesi numa. Ke le afisia tututu la, esia menye ame
ŋutɔ ƒe nya azɔ o, gake bene míaɖo gɔmeɖoanyi la gbɔ ta koe. Ele be
mianya be Yesu ɖeka ma ke ye…
40 Azɔ, esime Wònɔ anyigba dzi afisia la, Egblɔ be, “Metso Mawu
gbɔ, eye megayina Mawu gbɔ.”
41 Azɔ, esi Wòkplɔ Israelviwo la, Enye Dzo Lilikpo. Eye Wòva
zu ŋutilã, emegbe Egatrɔ yi Dzo Lilikpo ma ke me. Eye esi Wòdo
go Paulo le Damasko mɔ dzi la, Enye Dzo Lilikpo ma, Kekeli ma,
mikpɔea, Kekeli gã aɖe. Eye Paulo gblɔ be, “Ameka Wònye yome
tim mele?”
42 Egblɔ be, “Nyee nye Yesu, Amesi yome tim nèle,” Kekeli la. Oo,
ɖe Mewɔ nuku oa?

43 Ke Eyae si le afii, fiẽ sia, le afisia tututu kpakpli mí. Ena woɖe
Fotoe le afima, Nu ɖeka ma ke, mikpɔea, Dzo Lilikpo la, Kekeli, ɖeka
ma ke tututu alesi Wònɔ tsã, “Eyama ke etsɔ, egbe, yiɖe mavɔmavɔ.”
44 Azɔ amesiwo li kplii la womekpɔ Kekeli la o, gake Enɔ afima
nenema ke ko. Emetsonuwo nye ɖeka.
45 Azɔ, ele bɔbɔe be—be amea ɖe ate ŋu akpɔ Kristo le xɔa me esi
ame bubua ɖeke Makpɔe o? Kakaɖedzitɔe. Edzɔ le afima.
46 Egadzɔ kpɔ zã aɖe me esime Petro nɔ gaxɔ me. Eye Kekeli ma
va gaxɔa me, heka asi Petro ŋu, zɔ to gaxɔ ememetɔa ƒe dzɔla ŋu, to
egodotɔa ƒe dzɔla ŋu, to agbo la nu yi, agbo gã la, kple dua ƒe agbo
nu yi. Petro gblɔ be, “Anye drɔẽ kum mele.” Gake etsã ŋku godoo, ke
Kekeli la bu; Kristo, Kekeli Mavɔ la, si le tegbetegbe. Eyae le afima.
Azɔ, le eƒe mɔ dzi yina la…
47 Ke migakpɔ, nu bubu ɖa, be míaƒo nu tso esia ŋu, fifi laa ko
wòva nye susu me. Gake nunyala siwo kplɔ Ɣletivi la ɖo, tso keke
India, Ɣedzeƒe, anɔ ɣleti geɖewo, woto baliwo kple gbedadaƒowo
(to ɣletivimekpɔƒe geɖewo tame; ke ɣletiviwoe wotsɔ kpɔa game le
zãme) gake ŋutinyaŋlɔla alo amea ɖeke mede dzesi kpɔ be yewokpɔ
Ɣletivi ma o negbe nunyalawo ko. Woawo ɖeɖee woɖoe ɖi na be
Woakpɔe.
48 Eyata nàte ŋu akpɔ nane si ame bubu makpɔ o. Na wò la, Enye
nu vavã. Na eya la, womese egɔme o. Egale abe dzimetɔtrɔ ene; nàte
ŋu atrɔ dzime anɔ gome kpɔm le Mawu ƒe yayrawo me, ɖeko—ɖeko
nànɔ nu nom tso Mawu ƒe yayrawo me. Ke ame bubu, si le axawò la
agblɔ be, “Nyemekpɔ naneke o.” Mikpɔea? Mikpɔea? Nenema wòle.
“Ɖeko nyemese eme o. Nyemenya nuka ŋu nua katã kuɖo o.” Enyo,
ɖeko mete ŋu se Eme o. Evɔ. Le afisi, wò ya èse eme le.
49 Mide dzesi azɔ, Paulo le eƒe mɔ dzi yina. Eye kasia numetoto gã
sia dzɔ ɖe edzi…Azɔ, mekpɔ kɔɖiɖi o…Numae nyo le Paulo ŋu.
50 Azɔ, míaƒe nusɔsrɔ̃ fiẽ sia meyi gogloƒe o. Enye nusɔsrɔ̃ edzidzitɔ
ko, gake, oo, míava ge ɖe gogloƒe, le ɣeyiɣia ɖe megbe. Ke esia
nye nusɔsrɔ̃ edzidzitɔ sɔŋ ko, gake ɖeko wòdze mɔ yina. Ke nusi
wònye la, enye nu ɖeka, eyae nye Yesu Kristo dodoɖedzi. Paulo, be
wòadze egɔme.
51 Ke hafi wòawɔe la, Paulo nye Biblia nusrɔl̃a. Eye Biblia srɔl̃a mate
ŋu atu eƒe nufiafia ɖe numetotowo dzi o. Gbeɖe, amegã. Womatu
woƒe nufiafia ɖe numetoto dzi kpɔ gbeɖe o. Àte ŋu awɔ numetoto
ƒomevi ɖesiaɖe faa. Gake ele be wòanye ALE AƑETƆ GBLƆ ESI.
Nenemae.
52 Azɔ, le Nubabla Xoxoa me la, mɔnu vovovo etɔẽ nɔ wo si be
woatsɔ nya gbedeasi aɖe. Gbã, se la, ema nye se la ɖeɖeko. Emegbe

la, nya—nyagblɔɖila nɔ wo si; drɔẽkula; eye Urim kple Tumim hã nɔ
wo si. Azɔ ema ate ŋu ade to vie.
53 Urim kple Tumim la nye akɔtaɖonu si Aaron dona ɖe eƒe akɔta.
Le edzi la kpe wuieve li: jasper, sardius, smaragd, kple bubuawo,
keke tsɔ yi. Wodina kpe gã wuieveawo katã, siwo nɔna akɔtaɖonu
la ŋu, nusi fiana be enye nunɔla gã na to ɖesiaɖe, Israel ƒe to
wuieveawo. Akɔtaɖonu sia la wotsɔnɛ kuna sɔti ŋu le gbedoxɔ me.
Eye ne nyagblɔɖila aɖe gblɔ nya ɖi, eye wodi be yewoakpɔ kakaɖedzi
be ele teƒe, alo mele teƒe o la, nyagblɔɖilawo alo drɔẽkulawo tsia tre
ɖe Urim kple Tumim ŋgɔ, eye wòbɔa eƒe drɔẽ la alo eƒe ŋutega la,
ɖesiaɖe si wònye wòkpɔ la. Ke ne Kekeli Kɔkɔe la…Oo, ɖe miekpɔ
esia? Mawu nɔna gbɔgbɔme nutowo me kokoko. Nenem kekeliawo,
ƒe ƒuƒoƒo, nye nusi le nɔnɔme nu tututu vaseɖe esi gbe sia do go. Ke
ne gbe la ƒo kpe xɔasi mawo la, ne esia metso gbɔgbɔme o la, enɔa
anyi kpoo. Gake ne etso gbɔgbɔme la, Kekeli mawo katã klẽna aɖe
anyieʋɔ ƒe amadede ɖe go ɖekae. Amen. Ekema, ema nye Mawu le nu
ƒom be, “Ame ma nye Nye nyagblɔɖila.” Alo, “Drɔẽ ma tso Gbɔnye.”
Wodrɔã ʋɔnu ɖe Urim kple Tumim nu.
54 Miɖo ŋku Saul dzi esime wòde megbea? Egblɔ be yemeku drɔẽ
o. Eye nyagblɔɖila, Samuel, ku, eye mɔnua ɖeke meli o. Egblɔ be,
“Gɔ̃ hã Urim gbe nuƒoƒo nam.” Naneke o. Saul nɔ tsitre ɖe Urim ŋgɔ,
ke eƒe nyawo nye nya kukuwo. Mikpɔea? Ɖeko Mawu gbee. Ke Urim
kple Tumim ma, enye kpeɖodzinu na Aron ƒe nunɔlanyenye. Le Aron
ƒe ku megbe la, Mose, tsɔ—tsɔ kpe la ku sɔti ŋu.
55 Azɔ, Aaron ƒe nunɔlanyenye nu tso esime Yesu ku. Ke azɔ, le
mamãdede se la kple amenuveve dome la, Urim kple Tumim la gale
mía si kokoko. Eye Paulo le Eŋudɔ wɔm. Mikpɔea? Urim kple Tumim
egbe la enye Mawu ƒe Nya Makumaku, Mavɔ, tegbe la. Mikpɔea?
56 “Elabena amesiame si aɖe nane le Agbalẽ sia me, alo atsɔ nane
kpe Esia la.” Nyemedi naneke le Esia godo o, gake medi nusi katã le
Eme. Hame ma dim míele. Ke ele be woado nusianu kpɔ kple Nya la.
57 Numa tae mekpɔ gbɔɖiɖi le Pentekostetɔwo dome eteƒe medidi
o, elabena, megblɔ be, “Nyemete ŋu se eme afisie ami nasra le miaƒe
asiwo me, alo ʋu le miaƒe ŋkuwo me la, nye dzesi be miexɔ Gbɔgbɔ
Kɔkɔe o.” Numa mele Ŋɔŋlɔa me o eye ɖeko nye—nyemate ŋu axɔe
mĩ o. Ele be wòatso Nya la me.
58 Ke azɔ, Paulo, lɔña Nya la ŋutɔ. Eyata, hafi wòate ŋu aɖi ɖase
kuɖe numetoto gã si wòxɔ ŋuti la, eyi ɖe Egipte ƒe etɔ̃ sɔŋ. Mexɔe se
be ƒe etɔ̃ ye, ƒe etɔ̃ le Egipte. Ke minya nusi mexɔ se be wòwɔa? Mexɔ
se be etsɔ Nubabla Xoxoa, hedzro Nubabla Xoxoa me, eye wòke ɖe

eŋu be Numa madamadatɔe la nye Messia la vavã. Ele nɛ be wòaɖo
kpe eƒe numetoto la dzi kpakple Biblia. Amen. Oo, míatɔwo!
59 Mikpɔe ɖa esime wònɔ gaxɔ me. Mide dzesii, dometsotso aɖe—
aɖe le Paulo ƒe agbe me esime wònɔ gaxɔ me afima hena ɣeyiɣi
didi aɖe. Eŋlɔ Efesotɔwo ƒe Agbalẽ. Eŋlɔ Hebritɔwo ƒe Agbalẽ sia.
Mikpɔea? Ɣeyiɣi nɔ esi. Mawu kplɔe daɖe aga le afima le gaxɔ me,
eye wòŋlɔ Lèta siawo na hameawo. Ɖeka na Efeso hamea. Eŋlɔ ɖeka
na Pentekoste hamea, si gbɔ wòkpɔ kuxi geɖe le. Pentekoste hamea
gbɔe wòkpɔ kuxi geɖe le wu bubu ɖesiaɖe. Ekpɔtɔ le wo me. Gake
eda akpe ɖe wo ta. Nu ɖeka si wòate ŋu afia wo la koe nye…Ne
wova la: ame ɖeka doa aɖe yeye, ɖeka dzia psalomowo, ɖeka ɖoa
seselelãmewo, ɖeka xɔa lãmeblefuwo. Mate ŋu aƒo nu, agblɔ nya
na wo kuɖe, “Dedienɔnɔ mavɔ ŋu o.” Mate ŋu aƒo nu tso, “ɖoɖoɖi
ŋu na wo o.” Mate ŋu aƒo nu na wo o, wonye vidzĩwo. Ele be wo
katã woaɖo—woaɖo seselelãme aɖe, alo akpɔ nane, alo seselelãme
ɖikokoe aɖe, eye, alo nane si anɔ wo gbɔ, kpeɖodzi aɖewo.
60 Gake mexɔe se be, esime wòƒo nu na Efesotɔwo la, ete ŋu gblɔ be,
“Mawu ɖo mí ɖi be míanye viŋutsuwo kple vinyɔnuwo, hexɔ mí abe
viwo ene le Yesu Kristo me doŋgɔ na xexeame ƒe gɔmeɖoɖo.” Mikpɔ
ema ɖa. Míatɔwo!
61 Milé ŋku ɖe eŋu esime wòtrɔ va Romatɔwo ƒe Agbalẽ
me, kple bubuawo. Wonye ame-tsitsiwo. Oo, wodoa aɖeyeyewo,
kakaɖedzitɔe, ke woxɔ Gbɔgbɔ Kɔkɔe ƒe dzesi bubuwo hã ɖe
wo dome. Ke womekpa nufiafiawo, seselelãmewo, kple lãmeblefu
suewo, kple seselelãme ɖikokoewo o.
62 Paulo gblɔ be, “Mi—mi—migbɔ eme kplii. Esime wòdze be
woafia nu mi la, mikpɔto nye vidzĩwo eye wòle be woana notsi mi.”
63 Azɔ, numae menɔa ʋiʋlim ɣesiaɣi be agbadɔ sia, naganye
vidzĩwo ƒe hatsotso aɖe o. Mina míanye ame-tsitsiwo. Atsi tre ɖe mɔ
la dzi. Oo, míatɔwo! Ye koe ma.
64 Eyata, Paulo yi ɖe afima, gbã, be yeakpɔ ɖa be numetoto sia sɔ
kple Mawu ƒe Biblia hã.
65 Oo, ɖe manyo ŋutɔ, egbe oa, ne amewo agawɔ nenema ake, ne
míatsɔ míaƒe numetoto asɔ kple Mawu ƒe Biblia? Ne mesɔ kplii o la,
ekema míaƒe numetoto mesɔ gbe o; meklẽ dzo ɖe Urim kple Tumim
dzi o. Ne eklẽ dzo ɖe Afima la, amen, minya be Esu mia si. Ne meklẽe
o la,…Nyemetsɔ le me na alesi wòdze abe enyo o, alesi wòdze abe
ele teƒe vavã o; Ne kekeli mawo meklẽ ɖe Urim kple Tumim dzi o la,
mesɔ gbe o.
66 Eye meka alesi èxɔ numetotoe o, alesi nua dze nu vavãe o, alesi
nua dzeŋkume o, alesi wosrɔẽ le suku o, alesi wònye dɔwɔnu gã si

aɖe luʋɔ o; ne esia meklẽ dzo ɖe Nya la me o ko la, mesɔ gbe o.
Nenemae. Ele be wòaɖo ɖe Nya la nu.
67 Azɔ, mexɔe se be…mɔ ƒe domedome li. Mɔ la, azɔ, zi geɖe…
Medena Nazarene hamea me tsã. Mawu yra lɔlɔt̃ɔ mawo. Wonye
gbaɖegbe-nuwɔlawo, Metodistetɔ siwo ŋu wokɔ eyae nye nusi
wonye; Mawu ƒe hame, Nazarene, Kɔkɔenyenye Mɔzɔlawo kple tsã
xoxo kɔkɔenyenye hame nyui mawo. Ke wonɔa ha dzim be:

Mele mɔ gã xoxoa dzi,
Magblɔe le afisiafi,
Blema Kristotɔnyenye nyo nam, Aƒetɔ,
Wu nusianu si menya.

68 Enyo. Enyo ŋutɔ. Eye gawu woƒoa nu tso kɔkɔenyenye ƒe mɔgã la
ŋu. Azɔ, ne miexlẽ nu tso eŋu la, wokpɔ nusia le Yesaya, ta 35 lia me.
Azɔ, ne miede dzesi la, egblɔ be, “Mɔgã aɖe, kplemɔtata anɔ afima.”
69 Azɔ, kple la nye nyablanya. Mikpɔea? mɔgã aɖe, menye
kɔkɔenyenye ƒe mɔgã wònye o. “Mɔgã aɖe anɔ anyi, kple mɔtata
aɖe, eye woayɔe be, ‘Kɔkɔenyenye ƒe mɔtata,” menye kɔkɔenyenye
ƒe mɔgã o. “Kɔkɔenyenye ƒe mɔtata!” Eye mɔ ƒe mɔtata enye mɔa ƒe
domedome. Wodo mɔa nenema ale be tsi nate ŋu akplɔ gbeɖuɖɔwo
ayi, ɖe akpa eveawo, ana be mɔa dzi nakɔ. Ne menye nenema o la,
miakpɔ tsidowo anɔ mɔ la dzi ɣesiaɣi, nenye be womedoe nyuie o.
“Mɔtata” enye mɔa ƒe domedome.
70 Azɔ, le akpa sia, ne amewo va trɔ dzime la, woƒe susuwo nɔna
Kristo dzi tututu. Ke ne wonye agbalẽnyalawo vie, eye womelé
gbedodoɖa me ɖe asi o la, wova fana ŋutɔ, eye adzeti, alia, kple
ɖekematsɔlemetɔwo. Ke ne wova dze vɔvɔ,̃ ne mèlé ŋku ɖe eŋu o
la, ɖeko woazua aglãsesẽtɔwo kple adãmewo, le akpa sia, mikpɔea,
wogena ɖe seselelãmewo kple nu ɖesiaɖe me.
71 Azɔ, gake, Hame vavã enye Nyanyui dzadzɛ vavãtɔ, si le mɔa
ƒe domedome tututu. Menye esi fa helia o, nenema ke menye
wɔtsomiwɔwɔ o. Enye Nyanyui, xɔdzo nyui, xoxo la, Mawu ƒe lɔlɔ̃ si
wosena le dzi me, si le yiyim tẽ le mɔ la ƒe domedome, hele amewo
yɔm tso akpa sia akpa. Ele teƒe. Azɔ ema nye nuka…Eye aleke miawɔ
akpɔ Hame ma? Tso Nya la me tẽ, Urim kple Tumim la.
72 Azɔ, Paulo dzi be yeada hame sia ɖe mɔ la ƒe domedome tututu,
eyata eyi ɖasrɔ̃ nu ƒe etɔ̃ sɔŋ le Ŋɔŋlɔawo si wònya me. Eyaŋuti,
Paulo ye ŋlɔ Nubabla Yeyea ƒe akpa gãtɔ. Mawu na be wòwɔe
elabena Trɔs̃ubɔlawo ƒe agbenɔɣi aɖe gbɔna. Mateo, Marko, Luka,
kple Yohanes, Nyanyui eneawo, wonye Yudatɔwo. Gake Paulo ye ŋlɔ
lèta gbogbotɔa.

73 Azɔ mide dzesii, azɔ, míele egɔme dze ge akpɔ gɔmeɖoanyi sia
azɔ, afikae wòle, hafi le Eŋlɔm, le gaxɔ me. Ke ewɔ numetoto sia
katã. Gake, gbã la, numetoto sia wodoe kpɔ gbã, eye esiae nye eƒe
agbalẽŋɔŋlɔ si nye safui la. Esia enye eƒe agbalẽŋɔŋlɔ si nye safui la.
Romatɔwo kple Efesotɔwo, kple bubuawo la, wo nɔƒe li, gake esia
nye agbalẽŋɔŋlɔ si nye safui la.
74 Azɔ, ta 1 tɔa katã le Yesu dom ɖe dzi, hemã Eyama ɖa tso
nyagblɔɖila aɖe nyenye gbɔ. Eyae nye tanya blibo la azɔ. Madze
agbagba age ɖe eme kaba ŋutɔ alesi mate ŋui azɔ, ale be mímatsi
anyi didi o. Tanya blibo la le mamã dem ta yey-…yeye…Ta 1 tɔ la le
Yesu mãm ɖa tso nyagblɔɖila ɖesiaɖe, alo se ɖesiaɖe, alo bubuawo
gbɔ, hetsɔ Amesi nye Yesu fia. Azɔ mikpɔ ɖa, “Mawu.” Míedze egɔme,
nyati gbãtɔ, “Mawu.”

Mawu, le blem-…amesi le blema ŋɔliwo…
Blemaŋɔli gɔme enye “tsã xoxo,” gbaɖegbe ke.

…blema ŋɔliwo le nya ƒomevi geɖewo me la ƒo nu na fofoawo
tsã to nyagblɔɖilawo dzi,

75 Azɔ, mikpɔea, “Mawu, le blema ŋɔliwo, tsã xoxo, eƒo nu na
fofoawo to nyagblɔɖilawo dzi.” Mɔnu ma dzie wòle be Wòatsɔ Eƒe
Gbedeasi ana le, to Eƒe nyagblɔɖila dzi.
76 Mawu adɔ Eƒe nyagblɔɖila ɖa sigbe Eliya, Yeremya, Yesaya ene.
Ke ne miade dzesi la, meva me kpɔ le xexeame ŋutinyawo me, be
hame la wɔ nyagblɔɖila aɖe o. Midii le Nubabla Xoxoa me, Nubabla
Yeyea me, alo le egbe sia, le ŋkeke mamlea me. Mifiam nyagblɔɖila
aɖe si tsi tre tso hamea me le nuwuwu ŋkeke dzi la. Mifiam ɖeka si do
go va, kpɔ. Eye mifiam zi ɖeka aɖe si nyagblɔɖila aɖe, Mawu subɔla
vavã aɖe, si xexeame ƒe osɔfoha ƒe nuɖoanyi la mebu fɔe o lam.
77 Mibu eŋu kpɔ ko. Yeremya, Yesaya, wo katã to Nubabla Xoxoa
me va yi la, wobu fɔe. Yesu gblɔ be, “Miwɔ leke na nyagblɔɖilawo ƒe
yɔdowo, eye misi akalo ɣi na wo, ke miawoe tsɔ wo de eme le afima.”
Esia le teƒe.
78 Hame la gayi numa dzi. Mikpɔ Patrick Kɔkɔe ɖa. Mi Katolikotɔwo
miebe yewoƒe ame ye. Eya menye Katolikotɔ wu alesi nye menyee o.
Esɔ gbe. Gake miegblɔ be yewoƒe ame ye.
79 Mikpɔ Francis Kɔkɔe tso Assisi ɖa. Miebe yewoƒe ame ye. Eya
menye Katolikotɔ tsɔwu nye o.
80 Mikpɔ Joan Arc tɔ ɖa. Mitɔ dzoe ɖe nake dzi, be enye adzetɔ,
elabena ekpɔ ŋutegawo henye gbɔgbɔme me. Mitɔ dzoe ɖe nake dzi.
Ke nyɔnu ma nɔ ɣli dom nɔ kuku ɖem, ke mitɔ dzoe ɖe nake dzi.
Le ƒe alafa ɖeka megbe la, wova kpɔ bena enye nyɔnu nyagblɔɖila.

Enye Mawu ƒe subɔla. Oo, tsã ɖe, miehe tohehe gã va mia dzi: mieho
nunɔlawo ƒe ŋutilã hetsɔ wo ƒu gbe ɖe tɔsisi me.
81 “Miwɔ leke na nyagblɔɖilawo ƒe yɔdo, ke miawoe tsɔ wo de eme
afima.” Nenemae. Meva me kpɔ be osɔfoha ƒe nuɖoanyi la wɔ Mawu
ƒe amea ɖe kpɔ o; mewɔe kpɔ gbeɖe o, mawɔe egbe hã o, eye mele ewɔ
ge gbeɖe o. Subɔsubɔ wɔɖoɖo la menye Mawu ƒe tanya kpɔ gbeɖe o.
82 Hame xoxoetɔ si wɔ ɖoɖo le xexea me enye Katoliko hame;
Luther, nye evelia; emegbe Zwingli va; Le Zwingli megbe la, Calvin
va; Calvin, ɖo, Anglican dzi, Anglo-Saxonwo xɔ ɖe edzi, emegbe
Anglican hame la; eye Fia Henry Enyilia, esime wòwɔ tsitretsitsi,
kple bubuawo; heɖiɖi ɖo Wesley Metodiste, kple Nazarene, kple
Kɔkɔenyenye Mɔzɔlawo dzi; eye wòɖiɖi ʋuu va ɖo mamlea, si nye
Pentekosteawo dzi, wo katã wowɔ ɖoɖo. Ke Biblia ɖe eme kɔtɛ
bena Katoliko hame nye nyɔnu aɖe—aɖe si nye agbe-gbegblẽtɔ,
eye Protestante hamewo kple woƒe ɖoɖowɔhawo nye vianyɔnuwo,
Nyaɖeɖefia 17. Esia sɔ gbe tututu. Ale wole…
83 Menye ameawo, azɔ o. Ame nyuiwo le hame mawo katã me;
amekɔkɔewo, amesiwo kpɔ ɖeɖe. Gake Mawu meyɔa Etɔwo to
ɖoɖowɔha dzi o. Eyɔa wo abe ame ɖekaɖekawo ene. Mawu wɔa dɔ
kple ame ɖekaɖekawo, èɖanye Metodistetɔ, Baptistetɔ, Protestantetɔ,
kple Katolikotɔ, alo nuka ke nènye. Mawu, doŋgɔ na xexeame ƒe
gɔmeɖoɖoanyi la nya wò, heɖo wò ɖi na Agbe Mavɔ, alo la ɖe woɖo
wò ɖi na tsɔtsrɔ̃ Mavɔ. Menye…
84 Menye ɖe wòle didim be nàtsrɔ̃ o, èle tsɔtsrɔ̃ ge o. Gake, esi
Eyama nye seƒemanɔsitɔ ta la, ele Nɛ be wòanya nuwuwu tso
gɔmedzedzea, ne menye nenem o la menye Mawu Wònye o. Eyata
Yesu meva anyigba dzi ko be yeagblɔ be, “Enyo, makpɔ ɖa be ɖe
amea ɖe nakpɔ nublanuia…Ne Mewɔ nu heku, le nɔnɔme sesẽ me la,
ɖewomahĩ woasusu be, ‘Enyo, Me…’ Aƒo—aƒo nya ɖe woƒe dzi nu,
eye woa…” Mawu mekplɔa Eƒe adzɔ la nenema o.
85 Yesu va ɖe tameɖoɖo tɔxɛ ɖeka ta, eyae nye, be wòaɖe amesiwo
Mawu nya, hafi va ɖo xexeame gɔme anyi, bena woakpɔ ɖeɖe. Egblɔe
nenema. Esɔ gbe. Eyata miele…“Menye amesi le lɔlɔm̃, alo amesi le
du sim ye o; Mawu si wɔa amenuveve ye.” Paulo gblɔ nenema. Ame
ɖeka ma ke le afisia.
86 Egblɔ be, “Susu ma tae Mawu ate ŋu agblɔ, hafi woadzi Esau alo
Yakob dometɔa ɖe la, Egblɔ be, ‘Melɔ̃ ame ɖeka eye melé fu ame
kemea.’” Hafi woadzi ŋutsuviawo dometɔ ɖesiaɖe la, Mawu nya be
Esau nye ameflula, ke Enya be Yakob nye…elɔ̃ eƒe ŋgɔgbevinyenye.
Eyata Enya nu, kuɖe eŋu, hafi woava wɔ xexeame gɔ̃ hã. Azɔ, míele

ekpɔ ge le minuti ɖeka me Amesie nye ame ma si nya nua. Ele
ta sia me.

Mawu,…le blema ŋɔliwo kple nɔnɔme geɖewo me la ƒo nu…
na fofoawo to nyagblɔɖilawo dzi,
Eƒo nu na míawo hã le ŋkeke mamletɔ siawo me le Via me,…

Ewɔ nuka? “Eƒo nu na mí le ŋkeke mamletɔ siawo me to Ye ŋutɔ
Via me.”
87 Azɔ, aleke miabu azɔ, bena, nukae nye nyagblɔɖila? Ɖe wòle
be míagaxɔ nyagblɔɖila ekem le ŋkeke sia mea? Maglomada. Ɖe
Wòaƒo nu to mía dzia? Kakaɖedzitɔe. Gake eyama si…Tsã xoxo ƒe
nyagblɔɖilawo nye Yesu Kristo ƒe Gbɔgbɔ.
88 Azɔ, mina míaɖɔe ɖo nyuie, elabena nyemesusu be ele gegem ɖe
eme nyuie o. Azɔ, esia le ko abe Kwasiɖagbe Suku ene, eyata míedi
be nusia me nakɔ. Mikpɔea?
89 Mide dzesii. Mina míatsɔ Mawu ƒe Gbɔgbɔ si nɔ Mose me,
blibotɔe le…enye Yesu Kristo ƒe ŋgɔdovɔvɔl̃i. Amesiwo katã le
Nubabla Xoxoa me wonye ŋgɔdovɔvɔl̃iwo na atitsoga. Mose la,
wodzi wònye vi vavã, si woɣla ɖe aflawo me, eye woxɔe dzoe le
edzilawo gbɔ, kple bubuawo, ke enye…Enye Fia aɖe, alo kplɔla a—
aɖe, se-nala, ametaʋlila, nunɔla. Nusianu si wònye la nye ŋgɔdovɔvɔl̃i
na Kristo.
90 Mikpɔ Yosef ɖa, fofoa lɔẽ, nɔviawo lé fui, eye woadzrae klosalo
blaetɔ̃ kloe. Wotsɔe ƒu gbe ɖe vudo me, bu be eku; woɖee do go.
Le eƒe yometiti me la, ahakula kpɔ ɖeɖe, ke aboloƒola tsrɔ;̃ adzodala
eveawo le atitsoga ŋu. Eye emegbe esi wòdo go la, edo go le do ma
me hefɔ ɖe tsitre, eye wokɔe daɖe Farao ƒe nuɖusi me, asitsadu gãtɔ
kekeake…du—du—dukɔ si ɖu xexe blibo la katã dzi. Ke amea ɖeke
mate ŋu ava Farao gbɔ o negbe ɖe woto Yosef dzi ko; Yesu nɔ anyi ɖe
Mawu ƒe nuɖusi me, eye amea ɖeke mate ŋu va Mawu gbɔ o negbe
to Kristo dzi. Eye ne Yosef dzo le fiazikpui la dzi hedze mɔ la, amewo
yina le eŋgɔ, anɔ ɣli dom anɔ kpẽwo kum, wokua kpẽ, be, “Midze
klo! Yosef gbɔna.”
91 Ke ne Kristo va la, kpẽ aɖi, eye klo sia klo adze, eye aɖe sia aɖe
aʋu eme. Ẽ, amegã. Yee ma le afima.
92 Ke esime Yosef ku la, egblẽ ŋkuɖodzi daɖi na wo amesiwo le
ɖeɖe la lalam.
93 Meda nye asiwo ɖe aɖaka xoxoe aɖe dzi, le afisia eteƒe medidi o,
tsumi wotsɔ wɔe. Ke wobui be eƒe ŋutilã anɔ…eƒe ƒuwo…Egblɔ be,
“Migaɖi nye ƒuwo ɖe afisia o, elabena gbeɖeka, Mawu le miasrã ge

akpɔ.” Enye nyagblɔɖila. “Mawu le miasrã ge akpɔ.” Ke egblɔ be, “Ne
miedzo yina ɖe ŋugbedodo nyigba dzi la, mitsɔ nye ƒuwo.”
94 Hebrivi tsitsi ɖesiaɖe, si xɔ kpo ɖe dzime wòƒo ʋu la, ate ŋu akpɔ
aɖaka ma agblɔ be, “Gbeɖeka, míele go do ge.”
95 Yesu gblẽ ŋkuɖodzi aɖe daɖi, si nye yɔdo ƒuƒlu aɖe. Ŋkeke aɖe
ne míeyi ɖe mía lɔlɔt̃ɔwo, ƒe yɔdo to, hese anyikɔ suewo ƒe gbe, esime
woagblɔ be, “Afi neyi na afi, eye ʋuʋudedi na ʋuʋudedi, ke anyigba
na anyigba.” Gake la, nɔviŋutsu, míate ŋu akpɔ atsiaƒu la godo, akpɔ
yɔdo ƒuƒlu aɖe. Gbeɖeka la, míele dzodzo ge le afisia. Míeyina ɖe Aƒe.
Ele vava ge. Nu ɖesiaɖe nye kpɔɖeŋu.
96 Mikpɔ Dawid ɖa, eya ŋutɔ ƒe dukɔ la gbee, eya ŋutɔ ƒe dukɔ la ɖe
zikpui le ete. Togbɔ be enye Yerusalem fia hã, eya ŋutɔ ƒe dukɔ nyãe
do goe le Yerusalem dua me. Ke esi wòyi Ami To la dzi la, etrɔ kpɔe
hefa avi. Wogbee.
97 Ƒe alafa enyi tso ema dzi la, Dawid Vi la, si nye Yerusalem Fia la,
va nɔ anyi ɖe togbea ɖe dzi hefa avi, elabena Wogbee.
98 Ema nye Kristo ƒe Gbɔgbɔ si le Dawid me. Esiawo katã nye
ŋgɔdovɔvɔl̃i na atitsoga la. Tsã ƒe nyagblɔɖila mawo ƒo nu le Eƒe Ŋkɔ
me. Wonɔ agbe le Eƒe Ŋkɔ me. Wowɔ nu le Eƒe Ŋkɔ me. Kakaɖedzitɔe.
“Mawu le blema ŋɔliwo kple nɔnɔme geɖewo me la ƒo nu na fofoawo
to nyagblɔɖilawo dzi, gake le ŋkeke mamletɔ sia me le Via me.”
99 Eyata egbe ƒe nyagblɔɖilawo kple gbɔgbɔmemewo nye Kristo ƒe
keklẽɖego ko. Le afima la, wonɔ tsitre kpɔ nu ɖoɖa, to se la me.
Le afisia la wotsi tre, trɔ le nu kpɔm ɖoɖa ɖe go kemea dzi, to
amenuveve me.
100 Nenema le Hebritɔwo 11, ƒe ta mamlea me la, menɔ ɖokuinye
biam kokoko. Le ta mamletɔa me, Hebritɔwo ƒe ta 11 lia ƒe akpa
mamletɔa, esie wòƒo nu kuɖe Abraham ŋu. Xɔse ƒe tanya gã la, ke le
nuwuwu la, egblɔ be, “Wonɔa tsatsam le alẽgbalẽwo kple gbɔgbalẽwo
me, le koɖoɖo me, wodze wo kple laxalaxa. Wotra mɔ henɔ tsatsam,
teƒea ɖeke meli woayi o, wolé fu wo, heɖi gbɔ wo, ti wo yome.
Amesiwo, xexe sia me medzena kura o la.”
101 Emegbe Paulo tɔ te hegblɔ be, “Gake míawo manɔme la womede
blibo o.” Elabena ɖeko woawo kpɔ atitsoga ɖoɖa, ke míawoe le nu
kpɔm to atitsoga me. Míexɔ Kristo ƒe Gbɔgbɔ le esime Wòzu amegbetɔ
ŋutilã henɔ mía dome vɔ megbe. Míeva afisia kple Gbɔgbɔ Kɔkɔe, esi
nye ɖoɖo si nyo wu sã.
102 Ke ɣeaɖewoɣi la mebiana se be nuka Kristosubɔsubɔ le mɔ kpɔm
na egbe. Mawunyagblɔla aɖe ayi dua ɖe me ele be wòakpɔ…alo hame
yeyea ɖe alo dɔdeasi yeyea ɖe, ayɔ eɖokui be nyagblɔɖila, azɔ yi
afima, agblɔ be, “Enyo, ne woate ŋu anam ga sɔgbɔ aleke la. Ne mate

ŋu axɔ ʋu nyuitɔ wu la. Ne wole…Ne woada ɖe nye fetu dzi ɣleti adẽ
ɖesiaɖe la.”
103 Ele be nu nyuitɔ wu nanɔ mía si. Ele be aƒe nyuitɔwo wu nanɔ mía
si. Ele be awu nyuitɔwo wu nanɔ mía si. Nuka wɔ ge míala ne míava
tsitre ɖe amesiwo nɔ tsatsam, le gbɔgbalẽwo kple alẽgbalẽwo me la
ƒe ŋku me, afiaɖeke meli woatsɔ ta ɖo o, wonɔ tsatsam le gbedziwo
mahã? Ke amea ɖe ate ŋu ɖu fewu le mía ŋu ke míasɔ gbe be míadzo
le hamea me eye mímagayi azɔ o. Nuka biam Kristosubɔsubɔ le egbe.
Ele be ŋu nakpe mí le mía ɖokuiwo ŋu.

O Mawu, kpɔ nublanui na mí dzro.
104 Le ŋkeke ma me, Eƒo nu to nyagblɔɖilawo dzi, gake le ŋkeke sia
me to Ye ŋutɔ Via dzi. Ema enye nyagblɔɖila ƒe nya, le afima. Esia
enye Vi la ƒe Nya, egbe. Oo, woayra Aƒetɔ la ƒe Ŋkɔ!
105 Le gbɔgblɔ bubu me, ne miele vɔvɔl̃i la kpɔm la, fotoŋɔli la, miate
ŋu awɔ vodada. Gake woklɔ Esia, foto la kɔ. Ema to nyagblɔɖila dzi;
esia to Ye ŋutɔ Via dzi. Ema va to fotoŋɔli la dzi; esia va to fotoa
ŋutɔ dzi. Amen. Mikpɔ nua? Mɔnua ɖeke meli be woabu o. Enye nua
ŋutɔŋutɔ, egbe to Ye ŋutɔ Via me. Oo, ale gbegbe wòdzeanie!

…amesi wòɖo domenyila…(Oo, míatɔwo!)…domenyila na
nuwo katã,…

106 Nuka wònye? Enye nuɖodaɖi. Oo, miɖo to. Woɖoe, Kristo ye,
domenyila na nuwo katã. Oo, abosam nya nenema, tso Eden bɔ
me, mikpɔea, esime abosam se Nya ma gbemagbe, le ame mawo
ƒe ʋɔnudɔdrɔ̃ me la. Ebe, “Elabena ètso ʋuʋudedi me, nàgatrɔ yi
ʋuʋudedi me; eye nyɔnu la ƒe Nuku agbã ta na da la.” Ŋugbedodo
Nuku aɖe.
107 Satana nɔ Nuku ma dim atraɖi. Esime wodzi Abel la, egblɔ be,
“Èkpɔe vɔ, emae nye nuku la.” Eye wòwu Abel. Evia, Kain, wu Abel.
Eye kasia Abel ku ko la, egblɔ be, “Nye asi su nuku la dzi.” Ewui.
Egblɔ be, “Mekpe edzi.” Gake, Abel ƒe ku, Seth ƒe dzidzi zu tsitretsitsi
ake. Mikpɔ alesi wovae la ɖa.
108 Seth ƒe dzidzime ma, nye esi va, kple amegblɔewo, ame
wɔnuteƒewo; ʋuu to Henok dzi; to Noa dzi, keke va ɖo nuwuwu le
gbaɖegbe tsiɖɔɖɔŋɔli.
109 Mikpɔ Kain ƒe dzidzime ɖa, wozu amenyanuwo, amenyagbalẽwo,
dzɔdzɔmenunya. Ɖe Biblia megblɔ be…Ɖe Yesu megblɔ be, bena,
“Xexe sia me viwo dze nunya wu Fiaɖuƒe la me Viwo o mahã”?
Mitrɔ kpɔ Kain ƒe akpa dzi egbe hã: amenyanuwo, amenyagbalẽwo,
ɖikelawo, kɔnyilawo ŋutɔŋutɔ; mikpɔea, kɔnyilawo ŋutɔŋutɔ, gake
wonye dzɔdzɔmenunyalawo, nutulawo, ame ŋkutawo.

110 Mitsɔ ame ŋkutawo. Mikpɔ Thomas Edison, kple ame ŋkuta
geɖewo. Mikpɔ Einstein ɖa, xexeame ƒe nyasãwo, nenema woyɔna
wo, egbe, xexeame ƒe nyasãwo. Gake míawo mímetea kpɔ be míazã
nyasã o. Míeɖea mɔ na Susu si nɔ Kristo me la be wòanɔ mía me, eye
míekpɔa Nya sia, heyɔnɛ nenema.
111 Ɖɔkita dɔyɔlawo, togbɔ be míedzɔna na wo kple nusianu si le
mía si hã, wo dometɔ geɖewo nye ɖikelawo, mawugbelawo. Mikpɔ
amenyanu dzaɖaŋuwo ɖa egbe. Wole akpa sia le afima, Kain ƒe
akpa dzi.
112 Gake mikpɔ amegblɔewo kple amefatuwo ɖa. Afima miaƒe
tsitretsitsi la gale. Oo, woayra Aƒetɔ la ƒe Ŋkɔ! Mikpɔe vɔ.
Mide dzesii.

…ewɔe domenyila na nuwo katã, amesi me hã woto wɔ
xexewo;
Amekae wɔ xexewo? Kristo. “Kristo wɔ xexewoa?” Ẽ, amegã. 6

Mina míagayi ŋgɔgbe vie.
Amesi nye eƒe ŋutikɔkɔe ƒe keklẽ, kple eƒe mawunyenye ƒe

nɔnɔme,…
Ameka ƒe ŋutikɔkɔe ƒe keklẽ? Mawu ƒe ŋutikɔkɔe. Ameka ƒe

Mawunynye ƒe nɔnɔme? Mawu tɔ. Oo, melɔ̃ esia!
…alo eƒe amenyenye ƒe nɔnɔme, eye wotsɔa eƒe ŋusẽ ƒe nya

léa nuwo katã ɖe asi…
Mikpɔe vɔ. Nya la, eyae lé nuwo katã ɖe asi. Yesu gblɔ, le Mateo

ta 24 me be, “Dziƒowo kple anyigba nu ava yi, ke Nye Nyawo nu
mayi gbeɖe o.” Elé nuwo katã ɖe asi.
113 Dzɔdzɔmenunya le agbagba dzem be yeaɖi Gbɔe, ne yeagblɔ be,
“Enye Agbalẽ xoxo aɖe. Ɖe woɖe egɔme.”
114 Gɔ̃ hã Roma Katoliko hamea, ƒe Bishop Sheen gblɔ be, “Woɖe
egɔme zigbɔ zi ene alo zi atɔ̃ sɔŋ, ekema naneke meku ɖe Eŋu fũ
o. Miete ŋu le agbe nɔ ge ɖe Eŋu ne ehiã o.” Gake elé nuwo katã
ɖe asi kpakple Eƒe Nya. Amen. Eyae nye nusi mesusu tso Eŋu. Mexɔ
Biblia dzi se.

…eƒe ŋusẽ ƒe nya, (ŋusẽ le Nya la me), eye esi wòwu míaƒe
nuvɔ̃ ƒe kɔklɔɖa nu vɔ la,…(mikpɔ afisia ɖa) …ebɔbɔ nɔ anyi
ɖe eƒe Ganyenye ƒe nuɖusi me le dziƒo;

115 Nuka Paul le didim be yeawɔ? Ele didim be yeafia bena Mawu
ɖo nuwo katã le Kristo me, eye Kristo nye Mawu ƒe nɔnɔme ƒe ɖeɖe
ɖe go. Ta la ƒe mamlea katã ƒo nu tso alesi Wòkɔkɔ wu Mawudɔlawo,
kɔkɔ wu ŋusẽwo katã la ŋu. Mawudɔlawo subɔa Eyama. Paulo le
agbagba dzem be yeado Eyama ɖe dzi.

116 Azɔ, medi be madze agbagba…Ne nyemegayi didiƒe wu esia o
la, eƒe mamlea katã nye Kristo ƒe dodoɖedzi. Nusi gblɔm Paulo le le
afisia, abe le ta 11 lia me, kple wo katã la enɔ nu ƒom kuɖe nusia ŋu.
Egblɔ be, “Ameka—amekae le Mawudɔlawo dome Wògblɔna be, ‘Vi
Nye Nènye, egbe sia Medzi Wò mahã’?” Mikpɔea?
117 “Le xexeame ƒe nuwuwu la, woamawo anyunyɔ.̃ Xexeame
anyunyɔ. Gake la…Eye xexemenuwo katã hã anyunyɔ. Aŋlɔ̃ wo abe
awu ene. Woado xoxo, eye woaɖɔli wo, eye wo nu ayi. ‘Gake Wò la
anɔ anyi ɖaa. Ànɔ anyi tegbetegbe. Vi Nye Nènye. Egbea medzi Wò,
eye mànyunyɔ gbeɖe o, bɔbɔ nɔ anyi ɖe Ganyenye ƒe nuɖusi me.’”

Nuɖusi la gɔme ɖe? Menye, ɖe nuɖusi aɖe le Mawu si si me amea
ɖe bɔbɔ nɔ anyi ɖo o. Nuɖusi gɔme enye “ŋusẽ kple atsɛkpakpa,” exɔ
atsɛkpakpa ɖe nusianu si le Dziƒo kple anyigba dzi la dzi. Eye Eyae
wɔ Dziƒowo katã kple anyigba.
118 Azɔ, Amekae nye Ŋutsu gã sia, Ame gã sia, Kristo aa? Le afii,
Mawu le Fofo, Vi, kple Gbɔgbɔ Kɔkɔe me, menye…Enye trinita, gake
Menye ame etɔ̃ ƒe trinita o. Enye dɔwɔƒe ƒe trinita, na Mawu ɖeka.
119 Enye Fofo nɔ Israel viwo kplɔm. Ema enye Eƒe dɔwɔƒe, Fofo
Yehowa gã la. Eye Enɔ anyigba dzi, woyɔe be Vi la. Ke azɔ Ele Eƒe
Hamea me, woyɔ be Gbɔgbɔ Kɔkɔe. Menye Mawu etɔ̃ o; Mawu ɖeka
le dɔwɔƒe etɔãwo me: Fofo, Vi, kple Gbɔgbɔ Kɔkɔe.

Amewo dze agbagba be yewoawɔe Mawu vovovo etɔ,̃ Mawu Fofo
la. Numatae, Yudatɔwo, miate ŋui akpɔ o, miate ŋu atsɔ numa yi na
Yudatɔwo o, gbeɖe, ema si le afima. Eya mate ŋui o. Sedede aɖe le
Esi, bena, “Mawu Ɖeka ko Menye.” Mawu ɖeka koe li.
120 Le Afrika la wonyrɔã ame ɖe go vovovo etɔ̃ me: wonyrɔã ame
zi ɖeka na Fofo la, zi ɖeka na Vi la, eye zi ɖeka na Gbɔgbɔ Kɔkɔe
la. Apostoliko Xɔse dɔgbedeha, wonyrɔã ame zi etɔ,̃ atsɔ eƒe ŋkume
bu, na Eƒe ku. Nusi woyɔna be Nyanyui Bliboa le Ɣetoɖoƒe Ƒuta, alo
Ɣedzeƒe Ƒuta la, nyrɔã ame zi etɔ̃ atsɔe dze ŋẽ, hegblɔ bena Eyama…
na Eƒe ɖiɖi.

Ke egblɔ be, “Esime Wòku la, edze anyi tsɔ mo bu.”
121 Ame bubu gblɔ be, “Lala gbɔ. Ɖe wotsɔa ame dzea ŋẽ hafi ɖinɛa.”
Nusiwo nye nunyawɔe ƒe nu xoxoe sue aɖewo ko, wònye, woa kple
eve da ƒu; woa kple eve da ƒu, le Ŋɔŋlɔa nu.

Esia enye Urim kple Tumim. Eɖɔ nya la ɖo.
122 Azɔ, afisia, mina míatsɔ nutata kplogodoa eye míakpɔ nusi—
nusi wòɖi ɖa, fiẽ sia. Eyae nye si, ne miedi be miakpɔe la. Le ƒe
blaeve vɔ atɔãwo katã me si menye osɔfo la, mesrɔ̃ numa. Ke mebia
nya ɖokuinye ɖaa kuɖe nunanawo le hamea me ŋuti. Nuka nunana

mawo nye? nyagblɔɖi, nuƒoƒo kple gbegbɔgblɔwo, gbegbɔgblɔwo
gɔmeɖeɖe, Mawume ɖeɖefia, kple bubuawo, siwo katã vana le
Kristo me.
123 Azɔ mikpɔ ɖa. Kristo enye nuwo katã ƒe Ta. Eye Eyama enye
Hame la ƒe Ta. Ke ɖe miekpɔ diamond kɔ gã aɖe kpɔa? Diamond
kɔ gã si wokpa nyuie la, kakɛ wluwluiwo gena le eŋu, siwo wokpa
le eŋu. Eyae wɔe diamond nyuitɔ. Nukata kakɛawo li ɖo? Diamond
vavã, le nɔnɔme si me wòdoa go le la, wogbãnɛ; diamond vavãtɔa,
ne wofɔe la.

Meyi Kimberley kpɔ. Miawo, mia dometɔ geɖewo la, miese be
woate ŋu afɔ diamond le mɔdodo dzi, ele teƒe. Nye kple Billy, kple
Am. Bosworth. Kimberley diamondkuƒea ƒe zimenɔla la, kplɔ…Eyae
nye nye agbonudzɔla le takpekpeawo me le afima. Eye wokplɔ mi yi
afima. Ke le gbe ma dzi la…Wokua wo le to me, oo, si anɔ abe afɔ
alafa wuiadre le anyigba me ene. Woɖea wo ɖe go, woanye kpe blɔ,
kpetsu blɔ, abe kpe blɔ si le mia gbɔ afii ene. Ke duametɔ mawo la,
wodoa wo yina gu me sigbe afɔ alafa wuiadre ene, be woaɖaku wo,
ale ko be woƒe asixɔxɔ nu nasẽ. Ne èyi tɔsisia to le afima la, wole
eŋu dzɔm keke de agbadroƒe alafa ɖeka. Ne ètsɔ tɔkpo galɔn-ewotɔ,
nenema wògblɔ, eye èku ke ɖe eme, wò—wòyɔ, hete ŋu tsɔe gbɔ va
aƒee la, nàkpɔ hotsui milionwo, wokpɔna diamond le eme zãa. Gake
ele be woawɔ dɔ aku wo le to me, ale ko be woana woƒe asixɔxɔ
nu nasẽ.
124 Azɔ, diamond, ne woɖee ɖe go la, ɖeko wònɔna abe, ahuhɔẽkɔ,
nogo, gã, zɔzrɔẽ aɖe ene. Ɖewo li nye diamond blɔtɔ, diamond yibɔtɔ,
emerald, kple diamond si kɔ, diamond ɣitɔ. Ke ne woɖee ɖe go vɔ la…
Emegbe hafi ne woatrɔ asi le eŋu adze ezazã la, ele be diamond ma ƒe
akpa suea ɖewo nage bu le eŋu. Ke ele be woakpa ka—kakɛa ɖewo ƒu
gbe le eŋu. Woakpa kakɛwo le eŋu, elabena, ne wotsɔe ɖo kekeli nu
tututu, nenema la, wodana dzo. Kakɛawoe, nana be wòdaa dzo, alesi
wokpae la. Wokpanɛ, akãe, eye ale la, ne wowɔe nenema la, yee nana
be wòdaa dzo. Kpakpa aɖe ada dzo gbemumu, bubu ada dzo blɔ, eye
ɖewomahĩ, bubu emerald ƒe dzo, kple dzo dzĩ. Eye dzodada vovowo
dona tso eme, sigbe anyieʋɔ ƒe amadede ene. Woyɔnɛ be, “diamond
me ƒe dzo.”
125 Azɔ, dzo mawo dometɔ ɖesiaɖe ɖɔli nunanawo. Gake enye, ɖeka
hɔ,̃ Kristo enye Diamond la. Ke Eya Ɖeka enye Amesi va, eye wogbãe
gudugudu, hede abi eŋu, kpae, ale be Wòate ŋu ana Eya ŋutɔ ƒe Kekeli
naklẽ na xexeame. Eyae nye Diamond Gãtɔ la.
126 Miate ŋu asusui kpɔa, gɔ̃ hã hafi ne anyigba nava dzɔ la, hafi
kekeli nava nɔ anyi la, hafi ɣletivi aɖe nava nɔ anyi la, hafi nusianu
nava dzɔ la? Tsidzɔƒe gã aɖe nɔ sisim, si nye Gbɔgbɔ, eye tso Tsidzɔƒe

sia me la lɔlɔ̃ dzadzɛtɔ kekeake do go, elabena naneke meli ado tso
numa me wu lɔlɔ̃ o. Azɔ, míawo, nusi míeyɔna be, lɔlɔ̃ egbea la, nye
lɔlɔ̃ trɔgbo ko. Gake kasia míenya xɔ eƒomevi, alo lɔlɔ̃ sia ƒe vi tukui
aɖe ɖe mía me ko la, etrɔa míaƒe nukpɔkpɔ blibo la.
127 Emegbe tso ema me la tɔsisi bubu do go, tso Diamond, ƒe Tsidzɔƒe
gã sia me, eye woyɔe be dzɔdzɔenyenye, dzɔdzɔenyenye matrɔmatrɔ.
Azɔ, susu ma tae wòle be se nanɔ mía si. Susu ma tae wòle be
ʋɔnudɔdrɔ̃ nanɔ se ŋu. Ne ʋɔnudɔdrɔ̃ mekplɔ se ɖo o la, se la menyo
na naneke o. Eye ne wodrɔ̃ ʋɔnu kple se la, nusi hena ku vɛ, ke amea
ɖeke meli ate ŋu axe tohehe fe la o negbe Mawu Ŋutɔ ko. Eye Wòxe
ku ƒe tohehe fe la, hetsɔ míaƒe nuvɔw̃o ɖo Eyama dzi, ale be míate
ŋu azu Mawu ƒe dzɔdzɔenyenye to Eyama dzi.
128 Azɔ, esime Kekeli gã siawo do go, alo Gbɔgbɔ la ƒe alɔdzɛ gã
siawo siwo nye: lɔlɔ,̃ ŋutifafa, emawo katã koe li, Ema. Fukpekpea
ɖeke menɔ anyi o. Fuleléa ɖeke—ɖeke menɔ anyi o, alo vɔɖ̃inyenye o;
esia mate ŋu ado tso Tsidzɔƒe sia me o. Ema enye Yehowa. Emae nye
Yehowa Mawu. Ke azɔ, abe alesi mawuŋunusrɔl̃awo yɔnɛ be teofania
aɖe do go tso Numa me, esi woyɔ, le Ŋɔŋlɔawo me, be “Logos,” Logos
si do go tso Mawu me. Enye nusesẽ be woaɖe egɔme, gake Enye
Mawu ƒe akpa ɖe.
129 Azɔ, numae nye nusi dzɔ. Oo! Mitsɔe kem. Ɖeko me—me—mege
ɖe esia me, fifi laa ko esia va nam wònye melɔẽ ŋutɔ. Mikpɔea? Logos
la, eye Tsidzɔƒe gã sia, Gbɔgbɔ la ƒe Tsidzɔƒe gã sia si gɔmedzedze
alo nuwuwu meli na o la; Gbɔgbɔ gã sia de asi nɔnɔme xɔxɔ me, le
nuwɔwɔ me, eye Logos si do go tso Eme la nye Mawu ƒe Vi. Eya koe
nye Gbɔgbɔ ƒe nɔnɔme ɖeka hɔ̃ si woate ŋu akpɔ. Eye Enye teofania,
esi gɔme enye ŋutilã, eye ŋutilã la le abe ame ene.
130 Mose Kpɔe esime Wòtso eme va yi le…le—le agakpe la gbɔ. Eye
wòkpɔ Esia ɖoɖa, gblɔ be, “Eƒe dzedzeme le abe ame ƒe megbe ene.”

Ŋutilã ma ƒomevie míexɔna ne míeku le afisia. “Ne anyigbadzi
gbadɔ sia gbã la, bubu le mía lalam xoxo.” Eyae nye Ema. Ke eyae
nye teofania si nye Mawu ƒe Vi la. Vi ma, Logos ma, trɔ zu ŋutilã,
elabena woda mí ɖe ŋutilã me. Ke teofania la, Logos la, va zu ŋutilã,
le mía dome afii, eye Nusia menye naneke wu nɔƒe aɖe ko o, elabena
Tsidzɔƒe blibo la nɔ Eyama me. Oo, ɖe miekpɔea? Eyae nye Ema. Ame
ma ye, si ke, le…
131 Mikpɔ afii. Mina míaʋui kaba ɖe Hebritɔwo, ta 7 lia me, ko hena
amenuveve ƒe—ƒe ɣeyiɣi via ɖe, ne Mawu lɔ.̃ Mina míakpɔ alesi eƒe
dzedzeme le le afii. Abraham!

Ɣeyiɣi nenie gale mía si? Minuti ewo le mía si. Esɔ gbe. Míatsɔ
esia, emegbe míava wu nu ɣebuɣi, ɣebuɣi, alo le Kwasiɖagbe, ne
Aƒetɔ la lɔ.̃
132 Abraham trɔ gbɔna tso fiawo siƒe.

Elabena Melxizedek sia, enye Salem fia,…
Ame nenie nya afisi, ameka, nusi Salem nye? Yerusalem.
…Mawu dziƒoʋĩtɔ, nunɔla Salem fia, amesi yi ɖakpe

Abraham le esime wògbugbɔ tso fiawo siƒe gbɔna, eye wòyrae;
Miɖo to.
Amesi hã Abraham tsɔ nuawo katã ƒe ewolia na la; wotsɔ ŋkɔ

nɛ gbã be dzɔdzɔenyenye ƒe Fia la,… ke emegbe la wotrɔe be
Salem Fia la, si gɔme enye, ŋutifafa Fia la;
Tɔ, kple nɔ, kple dzidzimenya mele esi o, ŋkekewo ƒe

gɔmedzedze, kple agbe ƒe nuwuwu meli nɛ o;…
133 Fia ɖe si tso Salem, va kpe Abraham esime wògbɔna tso fiawo
siƒe. Ke Fia sia la tɔ mele esi o, nɔ mele esi o, ŋkekewo ƒe gɔmedzedze
alo agbe ƒe nuwuwu meli nɛ o. Ameka wònye Abraham kpe? Azɔ
mibu tame. Tɔ mele esi o; nɔ mele esi o. Ɣeyiɣi aɖeke menɔ anyi si
Wòdze egɔme, eye Ɣeyiɣi aɖeke meli Nɛ si Wòava wu nu o, ekema ele
godoo be Salem Fia ma nanɔ agbe egbe. Amen. Miele ekpɔma? Eyae
nye teofania ma Mawu ƒe Vi ma. Salem ka? Yerusalem si tso Dziƒo,
ema si Abraham, esi woyrae vɔ, nɔ didim, be yeakpɔ, henɔ didim be
yeakpɔ Du ma si ƒe Tula kple Gɔmeɖoanyila nye Mawu. Enɔ tsatsam
le alẽgbalẽwo kple gbɔgbalẽwo me, le afisiafi, le koɖoɖo me, henɔ
tsatsam, eye wònɔ Du ma si ƒe Tula kple Gɔmeɖoanyila nye Mawu la
dim. Ke edo go Salem ma ƒe Fia, si ɖi va, eye Wòxe aboyonuwo katã
ƒe ewolia Nɛ. Amen. Eyama ye. Oo, Nɔviŋutsu Graham, eya Wònye.
Eyae Wònye.

Abraham Gakpɔe ake. Gbeɖeka esi wònɔ anyi ɖe agbadɔ te. Eɖe
ŋku, eye wòkpɔ ame etɔ̃ gbɔna, ɖe afima.
134 Minyaa, nane kuɖe Kristotɔ ŋu, bena edzea si Gbɔgbɔ la ne Ekpɔe.
Ne e…Ɖeko wòdzea sii. Gbɔgbɔme nane li kuɖe eŋu. Gbɔgbɔ nue
wodzroa Gbɔgbɔme nuwo kpɔna le. Minyae. Ẽ ɖe, ɖeko wòate ŋu
agblɔe, nenye be wodzii vavã. “Nye alẽwo sea Nye Gbe.”
135 Eye ɖeko wònya bena nane le afima. Eʋu du do go hegblɔ be, “Ge
ɖe eme, nye Aƒetɔ. Nɔ anyi. Tɔ te vie. Mayi ɖadi abolo lalɛ ̃ aɖe ade
asi na Wò. Maklɔ Wò afɔwo ŋu. Dzudzɔ Nàɖi ɖe me, emegbe nàyi Wò
mɔzɔzɔ dzi, elabena È—Èva srãm kpɔ.” Toa dzi le kuɖinyigba dzi la,
etsɔ mɔ sesẽ la, mɔ la kpakple Aƒetɔ tɔ ʋee siwo wogbe la.

Esime, Lot ya le agbe le kesinɔnuwo me, etɔgãyɔvia si le balia
me afima, gake ele agbe nɔm le nuvɔ̃ me. Numae kesinɔtɔ-nyenye ƒe
gbogbotɔa nana enye nuvɔ.̃
136 Ale Abraham kplɔ Wo va egbɔ, esime wòku tsi via ɖe heklɔ Woƒe
afɔwo ŋu. Eʋu du ge ɖe nyiviwo dome, hele nyivi dami ɖeka le alẽha
la dome, hewui; tsɔe na eƒe dɔla, be wòawɔe. Eye wògblɔ be, “Sara,
netsɔ nyã wɔ.”

Minya nusi wɔ nyanyã, nyea, eƒe gɔmeɖeɖea. Minyaa, tsã la afakɛ
xoxoe, aɖe tɔgbe nɔ dada si, wòtsɔna dana ɖe—ɖe wɔze me. Ɖe
miekpɔ etɔgbe aɖe kple sranu kpɔa? Eye miatsɔ afakɛ la de eme afima,
si mitsɔ kplɔa wɔ lae, minyae; anɔ ŋusẽ tem ɖe edzi nenema, eye wɔa
nasra to eme, nenema. Mekpɔ dada wɔe kpɔ, zi geɖe, afakɛ la, nu
sue kotokloe aɖe nɔ esi si me gakɛ nutsiɔnu le. Eye wòatsɔ wɔ ma
va eɖokui gbɔ asrae nenema, minyae, anɔ ekplɔm ayi agbɔ, nenema.
Emegbe atsɔ afakɛ alili ekɔto keŋ, nenema, be wo katã naɖiɖi yi gɔme.
Ke ɣemaɣie wòle be míayi ɖatsɔ míaƒe wɔ la ayi mɔte xoxoe la me;
ke wɔ gigli kui gã mawo, minyae, kpena, wotsɔnɛ mèna blibolo vavã.
Ate ŋu anɔ mia ŋu, miadze ati ŋkeke blibo ɖeka.
137 Ke ale, egblɔ be, “Netsɔ, nyã wɔ via ɖe. Eye nàwɔ hoekakes fifi
laa le mle me, netsɔ kaba.” Eye wofiã nyi ƒe notsi hekpɔ notsi via ɖe.
Eye wona, woblui, hekpɔ notsi kpekẽ via ɖe. Eye woyi ɖawu nyivi la
hekpɔ lã via ɖe, eye wotɔe. Wokpɔ notsi kpekẽ via ɖe, blibolo via ɖe,
eye wotsɔ notsi kpekẽ la kɔ ɖe hoekakes xɔdzo la dzi. Oo, ema vivi
ŋutɔ. Eye woɖo numa katã ɖe nu dzi le afima. Eye wòtsɔe va xexe,
hetsɔe daɖe Ame etɔ̃ siawo ƒe akɔme.
138 Eye esime Wonɔ nua ɖum la, Womedzudzɔ Sodom godzi kpɔkpɔ
o. Ke le ɣeyiɣia ɖe megbe la, Wotso hegadze woƒe azɔli dzi. Eye Egblɔ
be, “Abraham…” Ebe, “Mèle eɣla ge ɖem o.”
139 “Nyemaɣla nusi wɔ ge mala ɖe wò o. Meyina ɖe afima. Sodom
ƒe nuvɔw̃o ɖi va Nye to me.”

Ameka enye Ame la? Ʋuʋudedi le Eƒe awu ŋu keŋ, eye wònɔ anyi
ɖe afima ɖu nyivi ƒe lã, heno nyi ƒe notsi, heɖu hoekakes blibolo,
kple notsi kpekẽ via ɖe. Ameka enye Ame saga sia? Eve, alo etɔ̃
Wonye, si nɔ anyi ɖe afima. Ʋuʋudedi le Eƒe awu ŋu keŋ. Oo, ẽ ɖe,
“Míetso Du ma me.” Ẽ ɖe, didiƒe ke ɖaa. Eye ale Wògblɔ be…Enyo,
Amekawo Wonye?
140 Egblɔ be, “Nyemate ŋu aɣlae ɖe Abraham o, esi wònye be
eyae nye anyigba ƒe domenyila katã ta.” Amen. “Meɖea Nye
nyaɣaɣlawo,” le gbɔgblɔ bubu me, “fiana amesiwo nye anyigba ƒe
domenyilawo.” Afimae wòle be Hamea nanɔ egbe. Nenemae. Axɔ
Mawu ƒe Nyaɣaɣlawo, anya alesi nàlé ɖokuiwòe, awɔ nue, kple nusi

nàwɔ, kple alesi nàzɔ, kple alesi nànɔ agbe. Míawoe nye anyigba ƒe
domenyilawo. Esɔ gbe. Eɖe Esia fia wò, elabena Maɣla naneke ɖe wò
o. Eyaŋutie míele nusiawo kpɔm wole dzɔdzɔm ɖo.

Xexeame gblɔ be, “Ah, ema nye wɔtsomiwɔlawo ƒe hatsotso aɖe.”
Miɖe asi le wo ŋu woagblɔe. Anyigba ƒe domenyila nya nusiawo.
[Nyaƒoka la ɖi ƒuƒlu—Tala.]

…elabena woayɔ wo be Mawu viwo.
Woayra amesiwo fatu: elabena woawoe anyi anyigba la ƒe

dome.
Enana wonyana Eƒe nyaɣaɣlawo, eɖenɛ fiaa wo, hefiaa wo

nusi woawɔ kple alesi woanɔ agbee, agblẽ xexeame nuwo ɖi; azɔ
mawuvɔt̃ɔe anɔ agbe le mawusosroɖa me, le fifixexe sia me, anɔ
yiyim kpakple Eyama. Miɖe asi le xexeame ŋu ne woagblɔ nusi
dzro wo.
141 Eyaŋuti Egblɔ be, “Nyemate ŋu aɣla nyaɣaɣla sia ɖe Abraham
o, elabena, esi wònye anyigba ƒe domenyila ta. Gake,” Egblɔ be,
“Meyina ɖe afima be matsrɔ̃ Sodom. Meyina ɖe afima.”
142 “Nuka wɔ ge nèyina, Amegã? Afika Nètso? Nukae kuɖe nua
katã ŋu?”
143 Míeva kpɔ bena, Egblɔ be, “Ke nu bubu, Abraham, èlala
ŋugbedodo sia si mena wò la ƒe blaeve vɔ atɔ̃ sɔŋ. Èdzra godiviwo
ɖi, nu—nulépiniwo kple nusianu keŋ, na vidzĩ sia, anɔ ƒe blaeve vɔ
atɔ̃ esi. Ègale Nye asinu kpɔm ko. Azɔ mava sra wò kpɔ, le agbe ƒe
ɣeyiɣi me lɔƒo, esɔ ɖe enu, agbe ƒe ɣeyiɣi, ɣleti si gbɔna me la Manɔ
kpli wò.”
144 Eye Sara, le agbadɔ ƒe megbe. Ke Ŋutsu sia trɔ Eƒe megbe
de agbadɔ la, nɔ nu ƒom na Abraham alea tɔgbe. Eye Sara yi dzi
be, “Huh!”
145 Egblɔ be, “Nukae wɔ Sara konu?” Ho-ho-ho! Nukae kuɖe ema ŋu?
Ema nye susuxexlẽ bliboe, alo oa? “Nukae wɔ Sara konu?”

Sara gblɔ be, “Gbeɖe. Nyemekonu o.”
146 Ebe, “Oo, ẽ, èkonu tso.” Vɔvɔ̃ lée. Eye wònɔ ƒoƒom tititi. Ameka
enye Ema, si ate ŋu anya nusi wɔm wònɔ le agbadɔ la ƒe megbe?
Emae nye Mawu ɖeka Ma si li kpli mí egbe. Ame Ɖeka ma ke. Enya
nusianu kuɖe eŋu. Mikpɔea? Ɖeko wòɖenɛ fiana le wò hiãhiã nu.
Mikpɔea?
147 “Nuka kom nèle?” Mikpɔea, esi wòtrɔ Eƒe megbe dee. Biblia gblɔe
kɔtɛ bena, bena, “Etrɔ megbe de agbadɔ la.” Gake, Enyae. “Nusita
eyama, nɔ megbe afima, wɔ nusia?” Mikpɔea? Ale, Wògblɔ be, “Mele
sra wò ge akpɔ.”

148 Ameka enye Ame saga ma? Minya nusi va dzɔa? Ezɔ do go yi
afima hebu vĩi. Eye Biblia gblɔ bena Eyama nye Mawu Ŋusẽkatãtɔ,
Yehowa, Tsidzɔƒe gã ma, Teofania ma, Logos ma.
149 Mawunyagblɔla aɖe gblɔ nam, ɣeyiɣia ɖe va yi, bena, “Nɔviŋutsu
Branham, mèle ebum azɔ be ema nye Mawu o ɖe, menye nenema?”
150 Megblɔ be, “Biblia gblɔ be Mawu Wònye, Elohim.” Nusi fia
be, Enye Mawu Ŋusẽkatãtɔ, El Shaddai la, esɔ gbe, Ŋusẽ-Nala,
Dzidzemenala. Amen.
151 Oo, mekpɔ ɖokuinye mawusubɔlae! Mibu eŋu kpɔ. Yee nye si,
Eyae nye si. Azɔ mafia mi Amesi Wònye le afii, ekema miakpɔ Amesi
Vi la nye. Emae nye Yesu, hafi Wòava xɔ amegbetɔ ƒe Ŋkɔ, “Yesu.”
152 Enɔ tsitre ɖe vudoa to le afima gbemagbe. Eye wo katã noa
nu, minyaa, ke, “Wokpɔ tsi le gbedzi,” kple nuwo nenema. Egblɔ
be…Woɖu mana kple nuwo. Wogblɔ bena, “Mía fofowo ɖu mana le
gbeadzi, ƒe blaene sɔŋ.”
153 Ebena, “Eye wo katã, tim, woku.” Ebe, “Nyee nye Agbe Bolo si
tso Mawu gbɔ, le Dziƒo va. Amesi ɖu Abolo sia la maku akpɔ o.”
154 Wobena, “Enyo, mía fofowo no nu tso Gbɔgbɔ la me, tso
gbɔgbɔme Kpe gbadza si nɔ gbedzi la me, esi dze wo yome.”
155 Egblɔ be, “Nyee nye Kpe gbadza ma.” Ŋutikɔkɔe! Yohanes Kɔkɔe,
ta 6 lia.

“Nukaŋutie,” wogblɔ be, “nuka?”
“Ẽ̃. Esɔ gbe.”

156 “Nukaŋutie,” egblɔ be, “Wò la…Wò la mèxɔ ƒe blaatɔ̃ haɖe gɔ̃
hã o.” Edze ƒã, Eƒe dɔwɔwɔ wɔ Eyama wòdze ametsitsi vie, gake ƒe
blaetɔ̃ koe le Esi. Ebena, “Ènye amesi mexɔ wu ƒe blaatɔ̃ o, eye nèle
gbɔgblɔm be yekpɔ Abraham, si ku xoxoxo anɔ ƒe alafa enyi alo asieke
mahã? Míenya azɔ bena gbɔgbɔvɔ̃ nènye.”
157 Egblɔ be, “Hafi Abraham nadzɔ la, MENYE.” Yee Wònye le afima.
Amekae nye MENYE la? Ŋkɔ si li ɖoɖoɖo na dzidzimewo katã. Emae
nye…Dzo Lilikpo ma si nɔ ŋuve bibi la me, “MENYE AMESI MENYE.”
Yee Wònye le afima, Teofania ma si Wòwɔ le afisia, si woyɔ be Mawu
ƒe Vi, MENYE la, Yehowa la.
158 Toma gblɔ be, “Aƒetɔ, fia Fofo la mí eye aɖi kɔ na mí.”
159 Egblɔ bena, “Menɔ anyi kple mi eteƒe didi, eye Mènyam oa?”
Ebe, “Ne Miekpɔm la, miekpɔ Fofo la. Nukaŋuti negblɔ be, Wò, ‘Fia
mí, Fofo la mahã’? Nye kple Fofo la míele Ɖeka. Fofo Nye le Menye.
Agbadɔ aɖe ko menye woyɔ be Vi la. Fofo la le Menye. Menye Nyee
le dɔawo wɔm o, Fofonye si le Menye lae. Eyae le dɔawo wɔm, menye
Nyee o.”

160 Azɔ, esi wòkpɔto gale tsitre ɖe afima, ake la, Mose kpɔ Eyama,
Eƒe megbe, egblɔ be, “Edze abe ame ƒe megbe ene,” Logos ma si tso
Mawu gbɔ.
161 Ekema nukae dzɔ? Esia nye Mawu. Eye susu si ta Wòtrɔ tso Logos
va ŋutilã me la…Nuka…? Aleke nàte ŋu…? Nukae dzɔ ɖe esia dzi?
Minuti atɔ̃ do ŋgɔ na ema la, Enye…Enye Logos. Gake nuka Wòwɔ?
Ɖeko wòdo asi ɖa…
162 Azɔ, xexeamenu vovovo wuiadẽ wotsɔ wɔ míaƒe ŋutilãwo. Mínya
nenema. Wowɔe kple akaŋ, kple—kple e—kple kalxium via ɖe,
kple—kple petro, kple dzɔdzɔme kekeli, kple atomswo, tsɔ yi dzie.
Wo katã ƒoƒu, eye wowɔ ŋutilã sia, tso anyigba ƒe ʋuʋudedi me. Miɖua
nu. Esi miele nu ɖum la, etrɔna zua…tso ʋuʋudedi me, ke esia tso
ʋuʋudedi me, eye ɖeko wò—ɖeko wòyia edzi. Wò ŋutilã, zi alesi
wònye ŋutilã la, meto vovo tso sɔ, alo tso nyi, alo nu bubua ɖeke tɔ
gbɔ o. Ekpɔtɔ nye ŋutilã ko.
163 Ke, xɔ,̃ miedoa ŋutilã ɖe dzi; gake gbɔgbɔ ma la luʋɔ le eme le
afima, nɔvinyeŋutsu. Ele teƒe. Gake wò ŋutilã nye ʋuʋudedi ko le
anyigba me, abe lã ene. Wò ŋutilã menye naneke wu lã o. Eye ne
èdzro nu ɖe ŋutilã ŋu kple nusiwo èkpɔna la, nyɔnuwo ƒe dzodzro,
xexemenu vovovo siawo ƒe dzodzro la, ekpɔtɔ nye lã. Ele teƒe. Ele
teƒe. Mele be miawɔe o. Mawu ƒe Gbɔgbɔ akplɔ wò yi ŋgɔ ada wò ɖe
ɖoƒe kɔkɔ wu ema. Esia le teƒe tututu.
164 Azɔ, ke afisia, Teofania gã sia le tsitre ɖe afima. Nusi…Yehowa
Mawu gã ma, minya nusi Wògblɔa? Edo asi ɖa hetsɔ atoms asiʋlo
ɖeka, tsɔ kekeli suea ɖe, hekɔe ɖe eme, alekea, eyi, “Whew,” ŋutilã
aɖe, eye wòɖe afɔ ge ɖe eme enumake. Evɔ.
165 Egblɔ be, “Va afii, Gabriel,” ema enye Mawudɔla gãtɔ ma. Eyi,
“Whew.” “Eɖe afɔ ge ɖe eme.”
166 “Va afii, Mixael,” Mawudɔla si le Eƒe ɖusime. “Whew.” Hena…
“Wò ɖe afɔ ge ɖe eme.”
167 Mawu, kple Mawudɔla eve, wozɔ ɖi va afisia le amegbetɔ ƒe
ŋutilã me, heno nyi ƒe notsi, ɖu notsi kpeke si woɖe tso notsi me, heɖu
blibolo via ɖe, heɖu nyivi ƒe lã. Mawudɔla eve kpakple Mawu. Biblia
gblɔ nenema. Eyae nye Melxizedek, si Abraham do go, tso fiawo siƒe
gbɔna. Eyae nye Mawu ƒe Vi.
168 Heyi edzi, le Hebritɔwo me afisia, ta 7 lia, egblɔ be, “Gake wowɔe
ɖe Mawu Vi la ƒe ɖoɖo nu.” Eyae nye ma. Ewɔ nuwo katã to Eyama
dzi. Eye Wòzɔ yi afima tututu, eye ɖeko wòtrɔ ema ʋuʋudedi ma gatrɔ
zu ʋuʋudedi ake, eye wòɖe afɔ ge ɖe eme yi Ŋutikɔkɔe me.

169 Ke Mawudɔlawo, kasia wogbenya ɖe Lot kple Aƒn. Lot vɔ la, ke
eya medzudzɔ megbe kpɔkpɔ o. Egblɔ be, egblɔ na wo be woagawɔe
ake o. Ke woɖe afɔ le eme enumake ge ɖe—ge ɖe Mawu ƒe Ŋkume.
170 Azɔ, mɔkpɔkpɔ dzeani kae nye si le mía si le Xɔse kɔkɔtɔ si subɔm
míele fiẽ sia me! Mawu gbagbe la, Yehowa la, Dzo Lilikpo la, li kpli
mí. Ɖe Eɖokui fia le ŋusẽ me, kple dɔwɔwɔ, kple gãnyenye…Ɖe mɔ
be woɖe Foto Eyama, Yehowa ma ke. Mawu ƒe Vi si tso Mawu me,
gatrɔ yi Mawu me, hele Eƒe Hame la me tegbetegbe. Eyae Wònye.
171 Ede míaƒe ŋkɔwo Eƒe Agbalẽ me, heta Eɖokui, elabena amea ɖeke
megali si kpe wu Wòate ŋu ata o, bena Yeafɔ mí ɖe tsitre le ŋkeke
mamlea dzi. “Amesi ɖu Nye Ŋutilã, eye wòno Nye Ʋu la, Agbe mavɔ
le esi, eye mafɔe ɖe tsitre le ŋkeke mamlea dzi. Amesi va Gbɔnye la,
nyematsɔe aƒu gbe o. Amesi le Nye Nyawo sem, eye wòxɔ Amesi Dɔm
ɖa la dzi se la, Agbe mavɔ le esi, eye mava ʋɔnudɔdrɔ̃ me gbeɖe o,
ke boŋ eto ku me yi Agbe me.”
172 Ame Ɖeka ma ke agate ŋu ado asi ɖa atsɔ Kalxium asiʋlo ɖeka
kple akaŋ, edzo, “Whew,” ke wòe nye ma ake. Ke nye ŋkɔ le Eƒe
Agbalẽ me. Ho—ho! Ho-ho-ho-ho! Nuka maxa alesi nye abɔtawo
le gegem, alesi mele tsitsim? Gbeɖe o kakaɖedzitɔe. Nuxaxa kui
aɖeke o.
173 Nɔviŋutsu Mike, ŋkeke siawo dometɔ ɖeka, woayra wò dzi,
nɔviŋutsu, Ɣeyiɣi si me kpẽ gã ma ava, gbeɖiɖi ma, eye Yosef ma ado
va. Aleluya! Agblɔ be, “Viwo!” “Whew.” Le afima la, woawɔ mí ɖe
Eƒe nɔnɔme nu; sɔhɛ tegbetegbe, amegãkuku nu ayi; dɔléle, xaxawo,
nuxaxawo abu ɖa. Ŋutikɔkɔe na Mawu gbagbe la!
174 Eyae nye Amesi me Wòƒo nu to, egbe, Eƒe Vi la. “Le Blemaŋɔliwo
le nɔnɔme vovovowo me la Eƒo nu to nyagblɔɖilawo dzi, gake le
ŋkeke mamlɛ sia me to Ye ŋutɔ Via, Kristo Yesu me.” Eƒoa nu na
amesiame si Wòyɔ la ƒe dzi. Ne èse Eƒe Gbe zi ɖeka kpɔ alo èse Wòƒo
wò dziʋɔtru la, taflatsɛ, mègatrɔ dzo ɖa le Egbɔ o.

Mina míado gbe ɖa.
175 Fofo Dziƒoʋĩtɔ, fiẽ sia, esi dzi le mía dzɔm be míanya, le
Hebritɔwo ƒe Agbalẽ sia ƒe ʋuʋuŋɔli, alesi Paulo gbugbɔ yi ɖe
Nyanyuia me. Ɖeko meɖe tso se-gblɔ aɖe me, alo tso numetoto
aɖe me o. Edi be míanya nusi enye Nyateƒea. Eye wòtrɔ yi ɖe
Nyanyuia me tẽ, eye wò…gbugbɔ yi ɖe Nubabla Xoxoa me, Nyanyui
si wogblɔ na woawo me. Eye wòkpɔ, vɔvɔl̃iwo kple kpɔɖeŋuwo katã,
to Nubabla Xoxoa me le afima. Eyaŋuti Hebritɔwo ƒe Agbalẽ dzeani
sia le mía si fiẽ sia ɖo. Eye míekpɔ Esia, Aƒetɔ, eye míelɔ̃ Nɛ. Ke to
agbenɔɣiwo me la, wotɔ Dzoe, Wokakae, wodi be Yewoaɖee ɖa, gake

Eyi edzi nenema ke ko. Elabena Ègblɔ bena, “Dziƒowo kple anyigba
nu ava yi, ke Nye Nyawo nu mayi o.”
176 Evɔ ɖikela agblɔ be, “Enyo, ègblɔ be, ‘Paulo ye ŋlɔ esia.’” Menye
Paulo ye o, ke Mawu si nɔ Paulo me ye; Ame si wɔa nuwo si nɔ
Paulo me ye.
177 Ele ko abe Dawid me ene, esime wògblɔ be, “Nyemele nana ge be
Nye Ame Kɔkɔe nakpɔ nyunyɔ o, eye Nyemagblẽ Eƒe luʋɔ ɖe tsiẽƒe
o.” Ke Mawu Vi la tsɔ Nya mawo si tso nyagblɔɖila gbɔ, heyi ɖe
tsiẽƒe ƒe goglome. Eye wògblɔ be, “Migbã agbadɔ sia, ke Magafɔe ɖe
tsitre le ŋkeke etɔãgbe.” Eye Wòwɔe, elabena Mawu ƒe Nya mate ŋu
ada ƒu o; iota ɖeka hã mate ŋu ada ƒu o. Aleke gbegbe míeda akpe
na Mawu ɖe esia ta, Urim kple Tumim gã sia, eye be míanya bena
míaƒe numetotowo fĩe sia la, Aƒetɔ, klẽ dzo ɖe Biblia sia dzi le afii!
Wogbugbɔ mí gadzi, míexɔ Gbɔgbɔ Kɔkɔe.
178 Mawu Lɔlɔã, ne amea ɖe alo nyɔnu aɖe le afisia fiẽ sia, ɖekakpui
alo ɖetugbui, si mekpɔ esia kpɔ o la, aleke woate ŋu afɔ ɖe tsitre
nenye be Agbe aɖeke mele eme afima o? Oo, wogblɔna be, “Agbe
le asinye.”
179 Gake Biblia gblɔ bena, “Amesi le agbe le nudzodzrowo me la
eku esime wògale agbe. Miagblɔ be Agbe le mia si, gake mieku.
Miegblɔna be,” nenema Biblia gblɔ bena, “Agbe le yewo si, gake
mieku. Ègblɔna be yènye kesinɔtɔ eye naneke mehiã ye o; gake
mènya bena yènye nublanuitɔ kple amedahe, kple amamanɔla, kple
ŋkuagbatɔ, eye mènyae o.” Ke nenemae hameawo ƒe nɔnɔme le fiẽ
sia, Aƒetɔ. Aleke gbegbe woda nu gã dɔʋui siawo ƒue.

Be woanya bena Yehowa Mawu gã la, Amesi hɔ̃ ko ate ŋu ana
to…Egblɔ be, “Mitsɔ akpa sue mawo vɛ Nam.” Ele be wòatsɔ akpa
be—be wòatsɔ wɔ nanee. Nusi le fiafiam be, ele be tsitretsitsi nanye
nane, si woatsɔ wɔ nanee. Menye ɖeko wòwɔ akpa o, ke boŋ Ewɔ
akpa si womè, kple abolo si womè. Eye Wònyi ame akpe atɔ̃ kple
akpa sue atɔ…̃abolo suewo kple akpa eve. Oo Aƒetɔ, enɔ Eƒe asiwo
me, eye Wònye Wɔla. Gake ele be Wòatsɔ nane ɖe Eƒe asi me.

Mawu, na be míagblẽ mía ɖokuiwo ɖe Eƒe asiwo me, fiẽ sia, eye
míagblɔ be, “Oo Mawu, xɔm alesi mele. Eye ne nye agbe ƒe nuwuwu
ɖo le afisia la, na mayi kple mɔkpɔkpɔ sia le menye, esi menya be
wogbugbɔm gadzi la, eye Wò Gbɔgbɔ ɖi ɖase kpakplim, heɖi ɖase
kpakple nye gbɔgbɔ, bena menye Viwò, alo Viwò nyɔnu.” Ke le ŋkeke
mamlea ma dzi la, Nàfɔ wo ɖe tsitre. Na wòava me dzro, Fofo.
180 Eye esime míaƒe tawo le to la, ɖe amea ɖe anɔ anyi si akɔ eƒe
asi dzi, agblɔ be, “Ɖo ŋku dzinye, Nɔviŋutsu Branham, le gbedodoɖa
me. Medi be Mawu nanyam esime…hafi madzo le anyigba sia dzi,

bena Wòanyam ale gbegbe be Wòayɔ nye ŋkɔ. Eye matɔ.” Aƒetɔ la
nayra wò vinye. Mawu nayra wò, kple wò; kple wò, aƒenɔ. Ame bubu
aɖea? Do asi ɖe dzi ko. Nàgblɔ be, “Do gbe ɖa ɖe tanye, Nɔviŋutsu
Branham.” Eyae nye nusi míawɔ. Mawu nayra wò, aƒenɔ. Esia nyo.
181 Azɔ, esi míaƒe tawo le to, le gbedodoɖa me la, medi be madzi ha
sia ƒe kpukpui ɖeka.

Gabia ŋu xexeame nu dzodzrowo,
Siwo gblẽna kaba o,
Ɖo ŋu ɖe Agbemavɔnuwo ŋu,
Wo nu mayi akpɔ o.
Lé Mawu ƒe asi ɖe asi.
Lé Mawu ƒe asi ɖe asi.
Ɖo ŋu ɖe Agbemavɔnuwo ŋu,
Lé Mawu ƒe asi ɖe asi.

182 Esime wòanɔ eƒom azɔ, eye míaƒe tawo le to la, ɖe nàdo wò
asi ɖe dzi ko, agblɔ be, “Ẽ, Aƒetɔ, tɔnye enye si”? Nuka esia awɔ?
Afia bena wò gbɔgbɔ, si le mewò, wɔ nyametsotso. “Medi Wò asi,
Aƒetɔ.” Mawu nayra wò, nyɔnuvi sue. “Mado nye asi ɖe dzi.” Mawu
nayra wò, nyɔnuvi sue, si le afisia. Enyo ŋutɔ, lɔlɔã. Dzidzɔ Mawu,
minyaa, be wòakpɔ wò be èwɔ nenema. “Miɖe mɔ na ɖevi suewo
nava Gbɔnye.”
183 “Medi be, Mawu, Wò la nàlé nye asi. Eye le ŋkeke ma dzi la, medi
be manɔ Wò asi me; bena, ne Eyɔ la, mado.” Ẽ̃, abe alesi Lazaro nɔ
ene. Mawu nayra wò, nɔvinyɔnu.

Ne mía mɔzɔzɔ la wu nu,
Ne èwɔ nuteƒe na Mawu la,
Wò luʋɔ akpɔ Kɔkɔedzoe,
Yi Ŋutikɔkɔe ƒe me.

Nuka wɔ ge miala azɔ, ɣemaɣi?
Lé Mawu ƒe asi ɖe asi.
Lé Mawu ƒe asi ɖe asi.
Ɖo ŋu ɖe Agbemavɔnuwo ŋu,
Lé Mawu ƒe asi ɖe asi.

184 Fofo Dziƒoʋĩtɔ, asi geɖewo yi dzi, le takpekpe sue sia me, fiẽ sia,
bena le fiẽ sia la, yewodi be yewoalé, Wò asi Mavɔ, matrɔmatrɔ la.
Esi míenya bena nusi wotsɔ de Asiwò la…Ègblɔ be, “Nye…Amesiwo
katã Fofo la tsɔ Nam la woava Gbɔnye, eye wo dometɔa ɖeke mabu o.
Eye Mafɔ wo ɖe tsitre le ŋkeke mamlea dzi. Womate ŋu atsrɔ̃ gbeɖe o,
womate ŋu ava ʋɔnudɔdrɔ̃ me gbeɖe o, gake Mavɔ, Agbe Mavɔ le wo
si.” Ke Agbe Mavɔ ɖeka koe li. Si tso Mawu, ɖeka hɔ̃ gbɔ. Enye Mawu.
Eye míezu Mawu ƒe akpa ɖe, ale gbegbe be míenye Mawu viŋutsuwo

kple vinyɔnuwo. Ne Mawu ƒe Gbɔgbɔ le mía me la, míesusua nu abe
Mawu ene. Míesusua nusi nye dzɔdzɔenyenye kple kɔkɔenyenye, eye
míedina be míanɔ agbe adze Eyama nu.
185 Na wòava me, Aƒetɔ, bena Agbe ma ƒomevi nage ɖe ame ɖesiaɖe
si kɔ woƒe asiwo ɖe dzi la me. Ke amesiwo dze be woakɔ woƒe asiwo
yi dzi, gake womewɔe o la, mele gbe dom ɖa bena Nànɔ anyi kpli wo.
Neva me, Fofo. Eye ne mɔzɔzɔ la wu nu, agbe sia wu nu la, na míage
ɖe ŋutifafa me le ŋkeke ma dzi, kple Eyama, afisi míatsi le akpɔ o,
míadze dɔ gbeɖe o, míagakpɔ xaxa aɖeke o. Vaseɖe ɣemaɣi la, lé mí
ɖe dzidzɔ kple aseyetsotso me, anɔ Eyama kafum, elabena míebiae
le Eƒe Ŋkɔ me. Amen.
186 Mi xɔsetɔwo katã, azɔ, mina míakɔ míaƒe asiwo dzi adzi
hagbe ma.

Lé Mawu ƒe asi ɖe asi.
Lé Mawu ƒe asi ɖe asi.
Ɖo ŋu ɖe Agbemavɔnuwo ŋu,
Lé Mawu ƒe asi ɖe asi.

187 Azɔ mina míadzi ɖe gbeme. Esime mianɔ esia wɔm la, hawòvi;
gblɔ nɛ be, “Mawu nayra wò, hanyevi.” Na asi kple amea ɖe si le
gbɔwò. “Mawu nayra wò.” Le akpa eveawo azɔ. Le akpa eveawo la,
mina asi. “Mawu nayra wò, hanyevi. Mawu nanɔ kpli wò.” Ɖo ŋu ɖe
Agbemavɔnuwo ŋu.

Doc, menya be ele afima, nɔviŋutsu. Menya be èle afima,
Nɔviŋutsu Neville, xoxoxo.

Ne mɔzɔzɔ sia wu nu,
Ava me, ŋkeke siawo dometɔ ɖeka.

Ne èwɔ nuteƒe Mawu la,
Míakpɔ Nɔviŋutsu Seward le afima.

Wò luʋɔ, akpɔ kɔkɔdzoe,
Yi Ŋutikɔkɔe ƒe keklẽ keklẽ la me.
Lé Mawu ƒe asi ɖe asi.

Melɔ̃ subɔsubɔ ma, le gbedeasi la megbe.
Lé Mawu ƒe asi ɖe asi.
Ɖo ŋu ɖe Agbemavɔnuwo ŋu,
Lé Mawu ƒe asi ɖe asi.
Ɣeyiɣiwo trɔna kpata,
Nusianu nu va yina,
Ɖo ŋu ɖe Agbemavɔnuwo ŋu,
Lé…

Mina míaƒe nukpɔkpɔ nanɔ Eyama dzi, bena Ame makpɔmakpɔ
la le mía dome azɔ, eye mina míasubɔ Eyama ko azɔ esime míele
ha dzim.

Lé Mawu ƒe asi ɖe asi.
Lé Mawu ƒe asi ɖe asi.
Ɖo ŋu ɖe Agbemavɔnuwo ŋu,
Lé Mawu ƒe asi ɖe asi.
Ŋutifafa! Ŋutifafa! Ŋutifafa deto,

Subɔ Eyama azɔ ko.
Gbɔna tso…

Gbedeasi la wu nu. Subɔsubɔ wònye.
Nɔ nye gbɔgbɔ me tegbe, mebia,
Le lɔlɔ̃ goglo vavã me.

Ƒu tsi le Eme ko.
Ŋutifafa! Ŋutifafa! Ŋutifafa deto,
Tso dziƒo…

Tɔsisi gã ma, Ele ʋuʋu ɖi.
…dziƒo;
Nɔ nye gbɔgbɔ me tegbe, mebia,
Le lɔlɔ̃ deto vavã me.

Ɖe esia mewɔ nane oa?
Ŋutifafa deto,
Tso Dziƒo Fofo la gbɔ;
Nɔ nye gbɔgbɔ me tegbe, mebia,
Le lɔlɔ̃ deto vavã me.

Ɖe nane meku ɖe Esia ŋu, si deto ŋutɔ ko hevivi oa?
188 Mele biabiam be ɖe dɔnɔ aɖe li si adi be woasi ami na ye ado gbe
ɖa ɖe ye ta. Ne ɖe li la, di wò nɔƒe. Aƒenɔ sia si le dɔnɔkekevi me le
afima yea? Mina wòanɔ afima ko. Mava, do gbe ɖa ɖe eta. Mehiã be
wòatso le zikpui la me o. Ame bubua?

Oo, ɖe mimelɔ̃ subɔsubɔ la ƒe akpa sia oa? Ame nenie le esem
fifi laa be, Mawu ƒe Anyinɔnɔ le afisia? Eya ŋu maƒo nu le. Nu ɖeka
ma…Deko nàse sigbe…Ame nenie le esem sigbe ɖeko wòado ɣli? Azɔ
mina míakpɔ. Ɖeko wòwɔ sigbe nane le mewò si di be yeado ɣli ene.
Mikpɔea?

Enye ŋutifafa! Ŋutifafa! Ŋutifafa deto,
Si tso Dziƒo Fofo la gbɔ;
Nɔ nye gbɔgbɔ me tegbe, mebia,
Le lɔlɔ̃ deto vavã me.

Klẽ ɖe dzinye,
189 Esime míanɔ subɔsubɔ dzi la, míele ami si ge na dɔnɔwo azɔ, eye
míado gbe ɖa ɖe wo ta. Màlɔ̃ ava akpa sia tututu oa, aƒenɔ?
190 Esia gɔme ɖe? “Xɔse ƒe gbedodoɖa la aɖe dɔnɔwo.” Amesiame
nenɔ gbedodoɖa me azɔ, minɔ ha la dzim le gbeme ko. Misusui be
Yesu le dɔ yɔm dɔnɔwo.

Si ami nɛ kple ami…?… 

